Улсын Их Хурлын 2017 оны намрын ээлжит чуулганы

Өргөдлийн байнгын хорооны 12 дугаар сарын 13-ны өдөр

 /Лхагва гараг/-ийн цахим хуралдааны гар тэмдэглэл

Өргөдлийн байнгын хорооны дарга М.Оюунчимэг ирц, хэлэлцэх асуудлыг танилцуулж, хуралдааныг даргалав.


Хуралдаанд ирвэл зохих 19 гишүүнээс 10 гишүүн ирж 52,6 хувийн ирцтэйгээр Төрийн ордны “Нээлттэй сонсголын танхим”-д 14 цаг 11 минутад эхлэв.


Чөлөөтэй: Д.Гантулга, Д.Мурат, Б.Пүрэвдорж, Ш.Раднаасэд, Д.Тогтохсүрэн, Б.Энх-Амгалан, Л.Энхболд.


Нэг. Уул уурхайн үйл ажиллагааны улмаас эвдэрсэн газрыг нөхөн сэргээх, хохирлыг нөхөн төлүүлэх хууль, тогтоомжийн хэрэгжилтийг хангах талаар “Монгол Улсын Засгийн газарт чиглэл өгөх тухай” Байнгын хорооны 2016 оны 05 дугаар тогтоолын хэрэгжилтийг сонсох

Хэлэлцэж буй асуудалтай холбогдуулан Монгол Улсын сайд, Засгийн газрын Хэрэг эрхлэх газрын дарга Г.Занданшатар, Байгаль орчин, аялал жуулчлалын сайд Н.Цэрэнбат, Уул уурхай, хүнд үйлдвэрийн сайд Д.Сумъяабазар, Эрүүл мэндийн сайд Д.Сарангэрэл, Монгол Улсын Ерөнхийлөгчийн Тамгын газрын Байгаль орчин, хот, хөдөөгийн хөгжлийн бодлого, агаарын бохирдлын асуудал хариуцсан зөвлөх Д.Пүрэвдаваа, Байгаль орчин, аялал жуулчлалын яамны Газар зохион байгуулалт, усны нэгдсэн бодлого зохицуулалтын газрын дарга Ш.Мягмар, мөн яамны Хүрээлэн буй орчин байгалийн нөөцийн удирдлагын газрын дарга Г.Нямдаваа, Хөдөө аж ахуй, хөнгөн үйлдвэрийн яамны Хөнгөн үйлдвэрийн бодлогын хэрэгжилтийг зохицуулах газрын дарга Б.Батхүү, Хууль зүй, дотоод хэргийн яамны Бодлогын хэрэгжилтийг зохицуулах газрын дарга Э.Энхтуяа, Мэргэжлийн хяналтын ерөнхий газрын дарга Н.Цагаанхүү, мөн газрын дэд дарга Д.Энхсайхан, Байгаль орчны хяналтын газрын дарга Д.Цэрэндаш, Байгаль орчны улсын ахлах байцаагч Д.Наранцацрал, Геологи, уул уурхайн улсын ахлах байцаагч А.Цэвээнравдан, Нийслэлийн байгаль орчин, геологи, уул уурхайн хэлтсийн дарга Д.Бат-Өлзий, Байгаль орчин, аялал жуулчлалын яамны Хүрээлэн буй орчин байгалийн нөөцийн удирдлагын газрын ахлах мэргэжилтэн Б.Саран, Уул уурхай, хүнд үйлдвэрийн яамны Бодлогын хэрэгжилтийг зохицуулах газрын ахлах мэргэжилтэн Б.Хулан, мөн яамны Бодлогын хэрэгжилтийг зохицуулах газрын ахлах мэргэжилтэн Б.Баярсайхан, Ашигт малтмал, газрын тосны газрын дарга Х.Хэрлэн, мөн газрын орлогч дарга М.Энхжаргал, ахлах мэргэжилтэн С.Бямбадагва, Хүнс, хөдөө аж ахуй, хөнгөн үйлдвэрийн яамны Хөнгөн үйлдвэрийн бодлогын хэрэгжилтийг зохицуулах газрын мэргэжилтэн Н.Амаржаргал, Говь-Алтай аймгийн Засаг дарга С.Гансэлэм. Хөвсгөл аймгийн Засаг дарга Л.Ганболд, Баянхонгор аймгийн Засаг дарга Г.Батжаргал, Байгаль орчин, аялал жуулчлалын газрын дарга Б.Бат-Өлзий, Увс аймгийн иргэдийн Төлөөлөгчдийн Хурлын дарга Э.Насанбат, Увс аймгийн Засаг дарга Д.Батсайхан, Увс аймгийн Хөрөнгө оруулалт, хөгжлийн бодлого төлөвлөлтийн хэлтсийн дарга Б.Бат-Ерөөлт, Говьсүмбэр аймгийн Засаг дарга Г.Батсуурь, мөн аймгийн Байгаль орчин, аялал жуулчлалын газрын дарга Д.Мөнх-Эрдэнэ, Хөрөнгө оруулалт, хөгжлийн бодлого төлөвлөлтийн хэлтсийн дарга Т.Бат-Эрдэнэ нар оролцов.

Хуралдаанд Өргөдлийн байнгын хорооны ажлын албаны ахлах зөвлөх Х.Энэбиш, зөвлөх Д.Нарантуяа нар байлцав.

Хэлэлцэж буй асуудалтай холбогдуулан Монгол Улсын сайд, Засгийн газрын Хэрэг эрхлэх газрын дарга Г.Занданшатар, Эрүүл мэндийн сайд Д.Сарангэрэл нар үг хэлэв.

Уул уурхайн үйл ажиллагааны улмаас эвдэрсэн газрыг нөхөн сэргээх, хохирлыг нөхөн төлүүлэх хууль, тогтоомжийн хэрэгжилтийг хангах асуудлаар гаргасан Байнгын хорооны 2016 оны 05 дугаар тогтоолын хэрэгжилтийн талаар Байгаль орчин, аялал жуулчлалын сайд Н.Цэрэнбат танилцуулав.

Тогтоолын хүрээнд хийж хэрэгжүүлсэн ажлын талаар Архангай аймгийн Засаг дарга Ц.Мөнхнасан, Баянхонгор аймгийн Засаг дарга Г.Батжаргал, Дорноговь аймгийн Засаг дарга Т.Энхтүвшин, Төв аймгийн иргэдийн Төлөөлөгчдийн Хурлын дарга Ц.Энхбат, мөн аймгийн Байгаль орчин, аялал жуулчлалын газрын дарга Ж.Даш-Яйчил, Өвөрхангай аймгийн Засаг дарга Г.Ганболд нар танилцуулав.

Байнгын хорооны 05 дугаар тогтоолын хэрэгжилтийн талаар хийсэн танилцуулгатай холбогдуулан Улсын Их Хурлын гишүүн Ц.Гарамжав, А.Сүхбат, Хөвсгөл аймгийн Засаг дарга Л.Ганболд нарын тавьсан асуултад Байгаль орчин, аялал жуулчлалын сайд Н.Цэрэнбат, Уул уурхай, хүнд үйлдвэрийн сайд Д.Сумъяабазар нар хариулж, тайлбар хийв.

Тус тогтоолын хэрэгжилтийг шалгасан тухай ажлын хэсгийн дүгнэлтийг Монгол Улсын Ерөнхийлөгчийн Тамгын газрын Байгаль орчин, хот, хөдөөгийн хөгжлийн бодлого, агаарын бохирдлын асуудал хариуцсан зөвлөх, ажлын хэсгийн ахлагч Д.Пүрэвдаваа танилцуулав.

Хэлэлцэж буй асуудалтай холбогдуулан Дорнод аймгийн Засаг дарга М.Бадамсүрэн, Дорноговь аймгийн Засаг дарга Т.Энхтүвшин нарын тавьсан асуултад Байгаль орчин, аялал жуулчлалын яамны Хүрээлэн буй орчин, байгалийн нөөцийн удирдлагын газрын дарга Г.Нямдаваа, Мэргэжлийн хяналтын ерөнхий газрын дарга Н.Цагаанхүү, Хууль зүй, дотоод хэргийн яамны Бодлогын хэрэгжилтийг зохицуулах газрын дарга Э.Энхтуяа нар хариулж, тайлбар хийв.

Улсын Их Хурлын гишүүн Ц.Гарамжав, А.Сүхбат, М.Оюунчимэг нар санал хэлэв.

Цахим хуралдаанаар Байнгын хорооны 2017 оны 05 дугаар тогтоолын хэрэгжилтийг сонсож, Засгийн газарт чиглэл өгөхөөр тогтов.

Хуралдаан 2 цаг 09 минут үргэлжилж ирвэл зохих 19 гишүүнээс 12 гишүүн ирж, 63,1 хувийн ирцтэйгээр 16 цаг 20 минутад өндөрлөв.

Тэмдэглэлтэй танилцсан:

ӨРГӨДЛИЙН БАЙНГЫН ХОРООНЫ ДАРГА





М.ОЮУНЧИМЭГ

Тэмдэглэл хөтөлсөн:

ПРОТОКОЛЫН АЛБАНЫШИНЖЭЭЧ






Б.БАТГЭРЭЛ
УЛСЫН ИХ ХУРЛЫН 2017 ОНЫ НАМРЫН ЭЭЛЖИТ

ЧУУЛГАНЫ ӨРГӨДЛИЙН БАЙНГЫН ХОРООНЫ

12 ДУГААР САРЫН 13-НЫ ӨДРИЙН ХУРАЛДААНЫ
ДЭЛГЭРЭНГҮЙ ТЭМДЭГЛЭЛ

М.Оюунчимэг: -…асуудлаар Байнгын хорооны хуралд цагт хүрч ирсэнд баярлалаа. Баатарбилэг гишүүн маань сая сууж байгаад Нийгмийн бодлогын байнгын хороогоо эхлүүлчихээд буцаад ороод ирье гэсэн. Гарамжав гишүүн ирж байна. Тэгэхээр ирц бүрдчихсэн байгаа учраас хуралдаанаа эхэлснийг мэдэгдье.

Та бүхэн маань бас мэдэж байгаа. Хэлэлцэх асуудал маань Уул уурхайн үйл ажиллагааны улмаас эвдэрсэн газрыг нөхөн сэргээх, хохирлыг нөхөн төлүүлэх хууль, тогтоомжийн хэрэгжилтийг хангах талаар “Монгол Улсын Засгийн газарт чиглэл өгөх тухай” Өргөдлийн байнгын хорооны 2016 оны 5 дугаар тогтоолын хэрэгжилтийг бид сонсохоор өнөөдөр ингэж цугларч байгаа. Тэгээд өнөөдрийн энэ хуралдааны нэг онцлог гэвэл бид 21 аймагтаа шууд онлайнаар холбогдоод тэнд байгаа аймгийн удирдлагууд, тэнд үйл ажиллагаа явуулж байгаа уул уурхай, ашигт малтмалын чиглэлээр явуулж байгаа тэр аж ахуйн нэгжүүд энэ хуулийн хэрэгжилт газар дээрээ ямар байгааг шууд холбогдоод бид мэдээллийг нь авч тайланг нь сонсох болно.

Сая бас Уул уурхайн яамнаас маань энэ нөхөн сэргээлттэй холбоотой том хурал Улаанбаатар хотод болсон. Энд оролцоод байж байгаа манай зарим аймгийн Засаг дарга, төлөөллүүд маань бас өнөөдөр энэ хуралд биеэрээ энд ирж оролцож байна.


Ингээд хэлэлцэх асуудлын талаар өөр саналтай гишүүд байна уу?

-Санал байхгүй бол хэлэлцэх асуудлаа шууд баталъя.


Түрүүн хэлсэн, Өргөдлийн байнгын хороонд иргэдээс ашигт малтмал, уул уурхайн ашиглалт болон хайгуулын тусгай зөвшөөрөлтэй аж ахуйн нэгж, байгууллагын буруутай үйл ажиллагааны улмаас газрын эвдрэл үүсч нөхөн сэргээлт хийгдээгүйн улмаас тоос шороо босч хүн мал, эрүүл мэндэд сөргөөр нөлөөлж байгаа, ундны ус хомсдсон тухай, ер нь манай энэ цаг агаарын байдалд яаж нөлөөлж байгааг бид зүгээр нэг бичиг баримтаар бие биендээ ярих биш өнөөдөр зундаа, өвөлдөө ямар байдалтай байгааг амьдралаараа та бид бүгдээрээ мэдрэх, харах болсон. Олон жил ч энэ тухай ярьж байна. Тэгэхээр ярьж байгаа гол шалтгаан нь гэвэл бидний гаргаад байгаа хууль, тогтоол, журам маань газар дээрээ хэрэгжихгүй байна. Харин хэрэгжүүлэх, хяналт тавих ёстой тухайн ашигт малтмал, уул уурхайн чиглэлээр үйл ажиллагаа явуулж байгаа компаниудад тэр нөхөн сэргээлтээ хийхгүй байгааг нь хийлгүүлж эргэн төлүүлэх ёстой тэр ажлаа зарим байгууллагууд маань бас хангалттай хийж чадахгүй байна. 

Манай Өргөдлийн байнгын хорооны даргаар тухайн үед Сарангэрэл дарга маань ажиллаж байсан. Энэ тогтоол гарсны дараа олон аж ахуйн нэгжүүд, лицензүүд бас цуцлагдсан байгаа. Үүний нэг нь яг энэ ажлын явцад Улсын Их Хурлын гишүүн Баатарбилэг, Тогтохсүрэн, Мөнхцэцэг нарт хуваарилж энэ ашигт малтмалын чиглэлээр газар дээр нь бас явж ажилласан. Үүнтэй холбоотой жишээлбэл, Дорноговь аймагт гэхэд хэд хэдэн компанийн үйл ажиллагааны лицензийг цуцалсан ийм шийдвэр гарсан байгаа.
Бидэнд бас хүсэлтүүд аймгуудаас ирсэн, Өргөдлийн байнгын хороонд. Энэ тогтоолоо бас эргэж харж ажлаа дүгнээд зарим нь үйл ажиллагаагаа явуулмаар байна, зарим нь бүр хаагаад энийгээ үргэлжлүүлэх хэрэгтэй байна гэх мэтээр асуудлууд ярьж байгаа. Тийм ураас аймгуудтайгаа шууд тайлбар мэдээллийг нь товч, товч сонсоод явчихъя гэж бодож байна. Тэгээд засаг хуралдаж байгаа болохоор яг энэ асуудлаар манай Занданшатар сайд, Сарангэрэл сайд маань эхлээд саналаа хэлбэл микрофоныг та бүхэндээ өгөхөд бэлэн байна.

Ер нь анх удаагаа Их Хурлын түвшинд Байнгын хороо ингэж бүх аймагтаа шууд онлайнаар холбогдож хийж байгаа шүү. 

Г.Занданшатар: -Та бүхний өнөөдрийн амгаланг айлтгая. Өргөдлийн байнгын хороонд иргэдээс ашигт малтмалын уул уурхайн ашиглалтын болон хайгуулын тусгай зөвшөөрөлтэй аж ахуйн нэгж, байгууллагын буруутай үйл ажиллагаанаас болж эвдэрсэн, мал бэлчээр, хүн малын ер нь эрүүл, аюулгүй орчинд амьдрах нөхцөл алдагдаж байгаа талаар олон гомдол, өргөдлүүд ирж байгаа. Засгийн газар дээр ч гэсэн энэ асуудлаар олон санал, гомдлууд ирдэг.
Ер нь манай Засгийн газраас баримталж байгаа зорилго, зарчим бол уул уурхайг хариуцлагатай уул уурхайн зарчмаар хөгжүүлэх ийм зарчим баримталж байгаа. Ялангуяа өнгөрсөн 20 жилийн хугацаанд энэ уул уурхайн салбарт зарим талаар эмх замбараагүй өрнөсөн үйл явдлаас болж гарч байгаа энэ асуудлыг хянаж шалгаж байгаль орчныг нөхөн сэргээх, гол мөрний урсац бүрэлдэх эх ойн сан газарт ашигт малтмалын зөвшөөрөл олгохгүй байх зэрэг ийм олон эрх зүйн орчныг бүрдүүлэх чиглэлээр ажиллаж байгаа.
Тэгээд манай Улсын Их Хурлын гишүүн Мөнхцэцэг, Баатарбилэг, Тогтохсүрэн нар бол ашигт малтмал, уул уурхайн ашиглалтын улмаас эвдэрсэн газар нөхөн сэргээлт, учруулсан хохирлыг нөхөн төлүүлэхтэй холбоотой хууль тогтоомжид хяналт тавих, сайжруулах асуудлыг судалж хэлэлцүлэхээр Засгийн газарт чиглэл ирүүлсэн. 10 үүрэг бүхий чиглэл ирүүлсэн байгаа. Үүний хэрэгжилтийн хүрээнд ер нь бас нэгэнтээ эвдэрчихсэн газруудыг нөхөн сэргээх ажлыг одоогийн энэ практик дээр тулгуурлаад зохион байгуулах ажлыг Уул уурхайн яам зохион байгуулж сая бүсчилсэн зөвлөгөөнүүдийг хийсэн. Энэ бүсчилсэн зөвлөгөөнүүдээр бас энэ уул уурхайн нөхөн сэргээлтийг хариуцлагатай уул уурхайн зарчмаар аж ахуйн нэгжийн түвшинд орон нутгийн удирдлагын түвшинд шийдэх ийм зөвлөмжийг гаргасан байгаа.
Одоо цаашдаа уул уурхайн тусгай зөвшөөрлийг олгохдоо орон нутгийн эрх мэдлийг нэмэгдүүлэх, тэр хүрээндээ тодорхой хэмжээний санг орон нутагт урьдчилан төвлөрүүлдэг байх, хайгуул, олборлолтынхоо үед бас тодорхой хураамжийг үе шаттайгаар төлдөг байх, ашигт малтмалын роялтын нөхөн олговрын, ашигт малтмалын нөөц ашигласны төлбөрийн тодорхой хувийг орон нутгийн хөгжлийн санд төвлөрүүлдэг байх гэсэн ийм асуудлууд өнөөдөр хэлэлцэгдэж байна. Ингэснээрээ энэ бас орон нутгийн иргэдийн ч гэсэн уул уурхайн талаар зөв ойлголтыг бий болгох, хариуцлагатай уул уурхайг хөгжүүлэхэд хувь нэмэр оруулах байх. Энэ талаар манай аймгийн орон нутгийн удирдлагууд бас орон нутагт тодорхой ашигт малтмалын ашиглалтаас олж байгаа орлого ашигт малтмал ашигласны төлбөр, хураамж, татвар, энэ орлогын тодорхой хувийг орон нутагт үлдээдэг байх тийм саналуудыг их тавьдаг. 

Ер нь энэ төвлөрлийг сааруулах, бүсчилсэн хөгжлийн үзэл баримтлалыг Засгийн газраас боловсруулах ажлын хэсэг байгуулан ажиллаж байна. Энэ хүрээнд орон нутгийн эрх мэдлийг уул уурхай, байгаль орчныг хамгаалах чиглэлээр нэмэгдүүлэх чиглэл дээр тодорхой заалтуудыг тусгахаар ажиллаж байгаа. Ер нь эцсийн эцэст орон нутагт л эрх мэдлийг нь нэмэгдүүлж байж орон нутгийн төсөвт үлдээх хөрөнгө мөнгө, урьдчилгаа төлбөр, бүх хэлбэрээр нь байгаль орчныг хамгаалах сан гэдэг хэлбэрүүдээр ч юм уу, ингэж үлдээж байж, орон нутгийн эрх мэдлийг нэмэгдүүлж байж л байгаль орчныг илүү хамгаалах, эвдэрсэн газруудыг нөхөн сэргээх, нөхөн сэргээлтэд хяналт тавих нөхцөл боломж бүрдэнэ гэж үзэж байна.
Энэ чиглэлээр Засгийн газар тогтвортой хөгжлийн үзэл баримтлалд нийцүүлсэн төвлөрлийг сааруулах бүсчилсэн хөгжлийн бодлогын баримт бичгийг боловсруулан ажиллаж байна. Ирэх оны 1 сард Улсын Их Хуралд өргөн мэдүүлэхээр энэ чиглэлээр ажиллаж байгаа болно. Анхаарал тавьсанд баярлалаа.

М.Оюунчимэг: -Занданшатар даргад баярлалаа.

Сарангэрэл сайд.

Д.Сарангэрэл: -Энд хүрэлцэн ирсэн та бүхнийхээ энэ өдрийн мэндийг эрж байна. Өргөдлийн байнгын хорооноос маш чухал асуудлаар өнөөдөр нээлттэй хэлэлцүүлэг хийж байгаад Улсын Их Хурлын гишүүний хувьд талархаж байна. Ер нь уул уурхай, ашигт малтмалын хайгуул олборлолтын улмаас эвдэрсэн газарт нөхөн сэргээлт хийх ажил үнэхээр учир дутагдалтай байгаа. Энэ талаар Өргөдлийн байнгын хороонд ард иргэдээс ирсэн өргөдөл бол хэдэн мянгаараа байна.

Ер нь байгаль орчинд экологийн тэнцвэрт байдалд сөрөг нөлөө үзүүлж байгаа, энэ дээр хамгийн гол нь эвдэрсэн газарт хүн, амьтан амьдрах, явах, ашиглах ямар ч боломжгүй болчихоод байгаа юм. Бид олон удаа ярьсан даа. Хан-Уул дүүргийн 12 дугаар хороонд Туул гол орчим карьерын үйл ажиллагаа эрхэлж байгаа аж ахуйн нэгжүүд нөхөн сэргээлт хийгээгүйн улмаас тэнд хүн мал байх аргагүй болсон. Түүгээр ч зогсохгүй 10 настай хүү тэр нүхэнд унаж, борооны улмаас тогтсон усанд живж амь насаа алдсан ийм ч тохиолдол гарсан.
Энэ хүн, амьтныхаа эрх ашгийн үүднээс ч тэр, энэ улс орныхоо, газар нутгийнхаа бас нэг бүрэн бүтэн байдал, байгаль, экологийнхоо тэнцвэрт байдлынхаа үүднээс ч гэсэн бид нар энэ газар шороогоо ашигласан бол алтыг нь аваад авдрыг нь хаядаг байдлаа л орхимоор байна л даа. Нөхөн сэргээлт хийгдэхгүй байна. Хийж байгаа компани нь ерөөсөө гарын таван хуруунд багтахаар байгаа. Энэ асуудал бол ер нь би Оюунчимэг даргад хэлэхэд, Оюунаа дарга аа, тухайн орон нутагт нь нөхөн сэргээлтийн санхүүжилтийг тухайн компани нь өгдөг. Энийг нь хийдэггүй. Тэр нь төсвийн бүрэлдэхүүн хэсэг нь болоод явдаг юм уу, яаж шийд гэж байгаа нь өнөөдрийг хүртэл ойлгомжгүй. Тэгээд үүнээс үүдэлтэй газрын эвдрэлүүд ингээд байж байдаг.
Байгаль орчны яамнаас 2017 оны 11 дүгээр сард гаргасан хамгийн сүүлчийн мэдээ шүү, та нар маань энэ мэдээллийг нэг сонсоод орхиоч. Нийт 15 аймгийн 56 сумын нутаг дэвсгэрт 566 нэгж талбарт 4000 шахам га газар уул уурхайн улмаас эвдрэлд орсон. Эзэнгүй орхигдсон. Тэгээд эдгээрийг нөхөн сэргээхэд тооцоо судалгаа нь гарчихсан. 1 га талбайг 25 сая төгрөгөөр сэргээнэ гэж үзэхэд нийтдээ 80-100 тэрбум төгрөгийн зардал шаардлагатай байгаа. Тэгээд тухайн уул уурхай, ашигт малтмалын бизнес эрхэлсэн аж ахуйн нэгжүүд маань энэ хэмжээний нөхөн сэргээлтийг хийх тэр хэмжээний санхүүжилтийг тухайн орон нутагт нь өгсөн үү, эс өгсөн үү гэдэг нь бас тодорхой бус.
Өнөөдөр бол яахав, уул уурхай, ашигт малтмалын үйлдвэрлэл, бизнес эрхэлдэг аж ахуйн нэгжүүдээс Өргөдлийн байнгын хороонд хүсэлт ирээд байгаа юм. Та нар энэ гаргасан шийдвэрээ цуцлаад орхиоч ээ гэж. Өргөдлийн байнгын хороо бол ер нь уул уурхай, ашигт малтмалаа эдийн засгийн эргэлтэд оруулах асуудлын эсрэг биш шүү. Бид бол үүний дайсан биш. Хамгийн гол нь зөв зохистой ашиглах, эргээд нөхөн сэргээлтээ хийдэг байх тухай л асуудал хөндөж байгаа юм. Энэ бол хуульд заагдсан хууль. Бид нар бол хууль тогтоомжийг хэрэгжүүлэх ёстой.

Нөхөн сэргээлт хийгдэхгүй, хууль тогтоомж хэрэгжихгүй. Тэгсэн хирнээ олборлох ажиллагаа нь яваад байдаг. Улам бүр нэмж лиценз, зөвшөөрөл өгөөд байдаг ийм л асуудал байгаа учраас өнөөдөр бид, харин манай Өргөдлийн байнгын хороо, манай Оюунчимэг дарга энийг зөвхөн хариуцах байгууллагуудын хүрээнд биш ер нь улсын хэмжээнд 21 аймаг, нийслэлийн бүх дүүргийн түвшинд онлайнаар ингэж холбогдож шууд өнөөдөр энэ асуудлаар томоохон хэлэлцүүлэг яриа өрнүүлж байгаад би талархаж байна. Тэгээд өнөөдрийн энэ хэлэлцүүлгээс дорвитой шийдвэр гараад энэ шийдвэр нь чиглэл болж Засгийн газарт очиж үйл ажиллагаа болоосой гэж чин сэтгэлээсээ хүсэж байна.
Ер нь Өргөдлийн байнгын хороо бол энэ асуудлыг шийдтэл бид энэ сэдвээс салахгүй гэж байгаа юм. Үр дүн гартал нь энэ асуудлаар хөөцөлдөнө, явна, ярина. Би дахиад ээлжит хэлэлцүүлэг, хурал маань бас л нэг хавтсанд орсон, толгой дохисон, хаацайлсан, өмгөөлсөн нэг тайлбарыг хийсэн ийм байдлаар битгий өнгөрөөсэй гэж хүсэж байна. Ийм л саналыг хэлэх гэсэн юм. Баярлалаа.
М.Оюунчимэг: -Сарангэрэл сайдад их баярлалаа. 

Эхлээд энд хүрэлцэн ирсэн хүмүүсээ танилцуулъя. Би түрүүн хэлсэн байгаа. Өргөдлийн байнгын хорооны өргөтгөсөн хуралдаан болж байгаа. Хуралдаанд 21 аймаг, дүүргийн Засаг дарга бас иргэдийн Төлөөлөгчдийн Хурлын дарга оролцож байгаа гэдгийг хэлье.
Ингээд Байгаль орчин, аялал жуулчлалын сайд Цэрэнбат, Газар зохион байгуулалт, усны нэгдсэн бодлого зохицуулалтын газрын дарга Мягмар, Хүрээлэн буй орчин байгалийн нөөцийн удирдлагын газрын дарга Нямдаваа, Хүрээлэн буй орчин байгалийн нөөцийн удирдлагын газрын ахлах мэргэжилтэн Саран, Хууль зүй, дотоод хэргийн яамны Бодлогын хэрэгжилтийг зохицуулах газрын дарга Энхтуяа, Уул уурхай, хүнд үйлдвэрийн яамны Төрийн нарийн бичгийн дарга Нандинжаргал, Бодлогын хэрэгжилтийг зохицуулах газрын ахлах мэргэжилтэн Хулан, Бодлогын хэрэгжилтийг зохицуулах газрын ахлах мэргэжилтэн Баярсайхан, Хөдөө аж ахуй, хөнгөн үйлдвэрийн яамны Хөнгөн үйлдвэрийн бодлогын хэрэгжилтийг зохицуулах газрын дарга Батхүү, Хөнгөн үйлдвэрийн бодлогын хэрэгжилтийг зохицуулах газрын мэргэжилтэн Амаржаргал, Ашигт малтмал, газрын тосны газар дарга Хэрлэн, орлогч дарга Энхжаргал ахлах мэргэжилтэн Бямбадагва, Мэргэжлийн хяналтын ерөнхий газрын дарга Цагаанхүү, дэд дарга Энхсайхан, Байгаль орчны хяналтын газрын дарга Цэрэндаш, Байгаль орчны улсын ахлах байцаагч Наранцацрал, Геологи уул уурхайн улсын ахлах байцаагч Цэвээнравдан, Нийслэлийн байгаль орчин, Геологи уул уурхай хэлтсийн дарга Бат-Өлзий. 
Аймгийн удирдлагуудаас: Говь-Алтай аймгийн Засаг дарга Гансэлэм. Хөвсгөл аймгийн Засаг дарга Ганболд, Баянхонгор аймгийн Засаг дарга Батжаргал, Байгаль орчин, аялал жуулчлалын газрын дарга Бат-Өлзий, Увс аймгийн ИТХ-ын дарга Насанбат, Увс аймгийн Засаг дарга Батсайхан, Увс аймгийн Хөрөнгө оруулалт, хөгжлийн бодлого төлөвлөлтийн хэлтсийн дарга Б.Бат-Ерөөлт, Говьсүмбэр аймгийн Засаг дарга Батсуурь, Говьсүмбэр аймгийн Байгаль орчин, аялал жуулчлалын газрын дарга Мөнх-Эрдэнэ, Говьсүмбэр аймгийн Хөрөнгө оруулалт, хөгжлийн бодлого төлөвлөлтийн хэлтсийн дарга
Бат-Эрдэнэ гэсэн ийм хүмүүс оролцож байгаа.
Тэгээд энэнээс гадна бүх аймгууд маань Засаг дарга, иргэдийн Хурлын Төлөөлөгчдийн дарга гээд энэ хуралд мөн онлайнаар оролцож байгаа бүх дарга маань бүртгүүлсэн байгаа. Энэ маань өөрөө бүх хэвлэл, мэдээллийн хэрэгслээр явж байгаа. Улсын Их Хурлын түвшинд энэ маань шууд цацагдаж байгаа учраас би хүн бүхнийг ингэж танилцуулж байгаа шүү гэж хэлье.

Эхлээд Цэрэнбат даргыг товч мэдээллээ өгөхийг хүсэж байна. Түрүүн бас манай гишүүд ч хэллээ, Хэрэг эрхлэх газрын дарга, сайд, би бас Өргөдлийн байнгын хорооны даргын хувьд хэлэхэд зүгээр нэг тайлан бүгдээрээ өнөөдөр хэлэлцэхгүй, тайлан тавихгүй шүү. Яагаад гэвэл энэ асуудал өнөөдөр хөндөгдөж байгаа юм биш, олон жил ингэж явж байна. Гэтэл өнөөдөр ямар хэмжээнд байгааг түрүүн хэллээ. Тэгэхээр тухайн аж ахуйн нэгж үнэхээр нөхөн сэргээлт хийгээгүй бол үйл ажиллагааг нь зогсоотол тухайн албан тушаалтан хуулийг хэрэгжүүлээгүй бол суудлаа өгтөл нь нөхөн төлүүлтэл нь явна гэдгийг бас энд хэлье гэж бодож байна.

Тэгээд Цэрэнбат сайдыг мэдээллээ хийхийг хүсэж байна.

Н.Цэрэнбат: -Та бүгддээ энэ өдрийн мэндийг хүргэе. Өргөдлийн байнгын хорооны 2016 оны 12 дугаар сарын 21-ний өдрийн Монгол Улсын Засгийн газарт чиглэл өгөх тухай 05 дугаар тогтоолын хэрэгжилтийн тухай мэдээлэл хийе.
Байгаль орчныг хамгаалах тухай хуулийн 15 дугаар зүйлин 2-т заасан эрхийг хэрэгжүүлэх ажлын хүрээнд 30 орчим дүрэм, журам, уул уурхайн ашиглалт, нөхөн сэргээлтийн үед мөрдөгдөж байдаг. 2016 оны жилийн эцсийн байдлаар уул уурхайн зориулалтаар 27068 га талбай эвдрэлд орсноос 11375 га-д буюу 42,2 хувьд нь техникийн нөхөн сэргээлт, 7425 га буюу 27,4 хувьд нь биологийн нөхөн сэргээлтийн арга хэмжээг авсан байна.
2015-2017 онд байгаль орчны асуудал хариуцсан сайд болон холбогдох салбарын сайд нар хамтран уул уурхайн үйл ажиллагааны улмаас эвдрэлд орсон газар техникийн болон биологийн нөхөн сэргээлт хийх аргачлал, нөхөн сэргээсэн газрыг хүлээн авах актын загвар, байгаль орчны хохиролд тооцох аргачлал, бичил уурхайн нөхөн сэргээлтийн аргачлал, нөхөн сэргээлтийн төлөвлөгөөний загвар, мэдээний маягт зэргийг баталсан.

2017 онд Байгаль орчин, аялал жуулчлалын сайдын А/135, А/209 тоот тушаалаар Байгаль орчин, аялал жуулчлалын яамны Төрийн нарийн бичгийн даргын баталсан удирдамжийн дагуу хоёр удаа хяналт шалгалт хийсэн. Ашигт малтмал, газрын тосны газар, Мэргэжлийн хяналтын ерөнхий газар, Цагдаагийн ерөнхий газрын Мөрдөн байцаах албаны Байгаль хамгаалах журмын эсрэг гэмт хэргийг мөрдөх хэлтсийн холбогдох ажилтнууд оролцон ажилласан. Хяналт шалгалтыг Сэлэнгэ, Дархан-Уул, Архангай, Төв, Булган, Ховд, Завхан, Өмнөговь аймгуудад хийсэн. Хяналт шалгалтанд нийтдээ 8 аймгийн 20 гаруй суманд үйл ажиллагаа явуулж байгаа ашигт малтмалын тусгай зөвшөөрөл эзэмшигч 30 аж ахуйн нэгж, 20 бичил уурхай эрхлэгч, 80 гаруй хууль бусаар ашигт малтмал ашиглагчид хамрагдсан байна. 
Шалгалтын дүнд Засгийн газрын 2017 оны 8 дугаар сарын 17-ны өдрийн хуралдаанд танилцуулан 36 тоот тэмдэглэл гаргасан. Уг тэмдэглэлээр Архангай, Сэлэнгэ, Төв, Булган, Дархан-Уул зэрэг аймгуудын Засаг дарга нарт хууль бусаар ашигт малтмал ашиглагчдыг албадан буулгах үүрэг өгөгдсөн. Архангай, Төв, Булган, Дархан-Уул зэрэг аймгуудаас энэ мэдээнүүд ирсэн. Нийт энэ ажлын хүрээнд 22 аж ахуйн нэгж, 28 нөхөрлөл, 23 иргэний алт олборлож байсан үйл ажиллагааг зогсоож 15 аж ахуйн нэгж, 8 иргэний асуудлыг цагдаагийн байгууллагуудад шалгуулахаар хүргүүлсэн байна.
Нөхөн сэргээлтийн барьцаа хөрөнгөөр орхигдсон газарт нөхөн сэргээлт хийж үл маргах журмаар үлдэгдэл зардлыг буруутай этгээдээс гаргуулсан тохиолдол одоогоор байхгүй байна. Энэхүү хуулийг хэрэгжүүлэхэд шаардлагатай дүрэм, журмыг баталж мөрдүүлэх талаар хуульд тусгайлан тусгагдаагүй байгаа нь хуулийг хэрэгжүүлэхэд хүндрэл учруулж байна. Нөхөн сэргээлтийн баталгааны тусгай дансанд 2017 оны жилийн эцсийн байдлаар 12,5 тэрбум төгрөгийг байршуулсан байна.

2017 оны 11 дүгээр сарын 15-ны байдлаар тус яаманд ашигт малтмалын ашиглалтын үед хэрэгжүүлэх байгаль орчны менежментийн төлөвлөгөө, орчны хяналт шинжилгээний хөтөлбөрийг хянуулахаар нийт 385 төсөл ирүүлснээс 318 нь батлагдсан. Байгаль орчинд нөлөөлөх байдлын үнэлгээний тухай хуулийн 9.3-т заасан үндэслэлээр байгаль орчны менежментийн төлөвлөгөө, орчны хяналт шинжилгээний төлбөрийг батлуулаагүй аж ахуйн нэгж ашиглалт хийх эрх үүсдэггүй.

Байгаль орчин, аялал жуулчлалын сайдын 2017 оны 3 дугаар сарын 29-ний өдрийн А/71 тоот тушаалаар 2017-2018 онд уул уурхайн ашиглалтын улмаас эвдэрсэн газрын тооллого хийх ажлын удирдамж батлагдсан. Тооллогын дүнгийн талаар Засгийн газрын хуралд 2017 ны 8 дугаар сарын 17-ны өдөр танилцуулж 36 тоот тэмдэглэлээр тооллогыг 2018 онд хийж дуусгах талаар аймаг, сум, нийслэлийн Засаг дарга нарт үүрэг өгөгдсөн байгаа. Одоогоор Орхон, Дархан-Уул, Баян-Өлгий, Сэлэнгэ зэрэг аймгууд тооллогоо хийж дууссан. Дорноговь, Завхан, Өмнөговь зэрэг аймгууд урьдчилсан байдлаар судалгаа хийж ирүүлсэн байна. Бусад аймгууд 2018 онд тооллогоо хийж дуусгахаар ажиллаж байна. 

Цаашид ашигт малтмал ашиглах үеийн байгаль орчныг хамгаалах, нөхөн сэргээх баталгааны хөрөнгө тооцох хувь, хэмжээг нэмэгдүүлэх, барьцаа хөрөнгийг 3-5 жил дараалан буцааж аваагүй бол нөхөн сэргээлтэд татан ашиглах нөхцөлийг бий болгож ашигт малтмалын нөөц болон байгалийн нөөцөд учирсан хохирлын нөхөн төлбөрийн орлогоос эзэнгүй орхигдсон, эвдэрсэн газрыг нөхөн сэргээх ажлыг санхүүжүүлэх эрх зүйн зохицуулалтыг бий болгох, уурхай бүрийн байгаль орчныг хамгаалах, нөхөн сэргээх үүргийн төлөвлөлт, хэрэгжилтийн талаар мэдээллийн сан бий болгон ажиллахаар зорьж байна.
М.Оюунчимэг: -Цэрэнбат сайдад баярлалаа. Ер нь шинэ сайдад яг энэ яриад байгаа юмнуудыг бодит амьдрал дээр хэрэгжүүлэх дээр сайн ажиллана гэдэгт их итгэж байгаа шүү.
Ингээд сайдын мэдээлэлтэй холбоотойгоор яг бидний хэлэлцэж байгаа энэ асуудалтай холбоотойгоор аймгуудаасаа холбогдож мэдээллүүдээ сонсъё. Хуралдаанд цахимаар оролцож байгаа 21 аймгийг төлөөлж  Архангай, Баянхонгор, Дорноговь, Төв, Өвөрхангай зэрэг таван аймгийн мэдээллийг сонсох байгаа. Аймгууд уншсан дарааллаар танилцуулга хийнэ.

Одоо Архангай аймгаас эхлэх үү.

Ц.Мөнхнасан: -Та бүхнийхээ энэ өдрийн амгаланг айлтгая. 
М.Оюунчимэг: -Өөрийгөө танилцуулаарай.

Ц.Мөнхнасан: -Архангай аймгийн Засаг дарга Мөнхнасан байна. Байгаль орчныг хамгаалах тухай хууль, Ашигт малтмалын тухай хуулийн хэрэгжилтийг хангах, Орхон голын бохирдлоос урьдчилан сэргийлэх, урсац бүрэлдэх эхэнд уул уурхайн үйлдвэрлэл явуулж буй аж ахуйн нэгжүүдийн технологийн горимд тавих хяналтыг сайжруулах  нөхөн сэргээлтийн ажлыг хийж гүйцэтгүүлэх, бичил уурхайгаар ашигт малтмал олборлох журмын хэрэгжилтийг хангах, уул уурхайн үйл ажиллагааны улмаас эвдэрсэн газрын тооллого явуулах ажлын хүрээнд дараахь ажлуудыг хийж гүйцэтгэлээ.

Аймгийн Засаг даргын 2017 оны 3 сарын 20-ны А/96 дугаар захирамжаар эвдэрсэн талбайд нөхөн сэргээлт хийх үйл ажиллагааны эхлэлийн өмнө тавих, өмнө нь хяналт тавих ажлын хэсгийг байгуулан 2017 оны 4-5 дугаар сарын хугацаанд Орхон голын урсац бүрэлдэх эх, тусгай зөвшөөрөл эзэмшигч Монгол газар, Эм Жи Эйч, Голден хайммер, БМНC, Батбродерс болон Алтайголд компанийн талбайд урьдчилан сэргийлэх хяналтыг тавьж аж ахуйн нэгжүүдийн уул уурхайн үйл ажиллагаа явуулахад шаардлагатай бичиг баримтын бүрдлийг шалган уул уурхайн үйл ажиллагаа эхлэхийн өмнөх байдалтай танилцаж Монгол газар компанийн МУ-002427 талбайд зохих зөвшөөрөлгүйгээр алт олборлон явуулахыг завдсан NAK болон Өвөрхангай аймгийн харьяат иргэн Чинзориг нарын үйл ажиллагааг зогсоож цагдаагийн байгууллагад шилжүүлсэн.
Байгаль орчин, аялал жуулчлалын сайдын 2017 оны 4 сарын 14-ний 01/2183 тоот Цэнхэр сумын нутагт алт ашигласан тусгай зөвшөөрөл эзэмшигчид нь нөхөн сэргээлт хийх үүргээ хэрхэн биелүүлсэн талаар дүгнэлт ирүүлэх тухай албан бичгийн хариуд аймгийн Засаг даргын 2017 оны 4 сарын 28-ны 01/569 тоот албан бичгээр тусгай зөвшөөрөл эзэмшигч Монгол газар, Эм Жи Эйч, Голден хайммер, БМНC, Батбродерс, Алтайголд компанийн 2016 ондоо хийж гүйцэтгэсэн ажил, гаргасан зөрчил, дутагдлыг баримт нотолгоотойгоор Байгаль орчин, аялал жуулчлалын яам болон бусад холбогдох төрийн захиргааны байгууллагуудад хүргүүлэн Орхон голыг бохирдлоос сэргийлэх нөхөн сэргээлтийн ажлыг эрчимжүүлэх талаар цаашид хэрэгжүүлэх шаардлагатай байгаа арга хэмжээний саналыг тусгаж хүргүүлсэн.
Уг асуудал хариуцсан төрийн байгууллага, албан тушаалтнууд ажлын уялдаа холбоотой ажиллаж харилцан мэдээлэл солилцсоны дүнд Байгаль орчин, аялал жуулчлалын сайдын 5 сарын 19-ний өдрийн ажлын хэсэг байгуулах тухай А/215 дугаар тушаалаар Байгаль орчин, аялал жуулчлалын яам, Мэргэжлийн хяналтын ерөнхий газар, Ашигт малтмалын газар, Улсын мөрдөн байцаах газар болон Архангай аймгийн Байгаль орчин, аялал жуулчлалын газар, Мэргэжлийн хяналтын газар зэрэг холбогдох байгууллагууд хамтарсан шалгалтыг Цэнхэр сумын Орхонд хийж гүйцэтгэсэн бөгөөд шалгалтын дүнд мэргэжлийн хяналтын улсын ахлах байцаагчийн 2017 оны 6 сарын 2-ны өдрийн 09, 063, 26 тоот актаар Монгол газар компани,  Эм Жи Эйч компаниудын нөхөн сэргээлтийг хаягдлын даланг шинээр барих, засварлах ажлуудаас бусад олборлолтын үйл ажиллагааг зөрчил арилгах хүртэл хоёр сарын хугацаанд зогсоосон.
Уг шийдвэрийн хэрэгжилтийг хангах, Цэнхэр сумын Орхон багт үйл ажиллагаа явуулж байгаа тусгай зөвшөөрөл эзэмшигчдийн үйл ажиллагаанд тогтмол хяналт тавих, хууль бус алт олборлолт, Орхон голын бохирдлоос урьдчилан сэргийлэх зорилгоор Архангай аймгийн Засаг даргын Цэнхэр сумын Орхон багт байнгын ажиллагаатай хяналтын пост ажиллуулах тухай А/215 дугаар захирамжаар аймгийн Мэргэжлийн хяналтын газар, Байгаль орчин, аялал жуулчлалын газар, цагдаагийн газар, онцгой байдлын газар, Цэнхэр сумын Засаг даргын Тамгын газар, Орхон, Чулуут голын сав газрын захиргаа зэрэг хууль, хяналтын байгууллагуудыг хамруулсан ажлын хэсгийг 5 сарын 31-ний өдрөөс 10 сарын 10-ны өдөр хүртэлх хугацаанд тасралтгүй ажиллуулсан.
Захирамжийн хэрэгжилтийг хангах ажлын хүрээнд Орхон голын эхэнд үйл ажиллагаа явуулж байгаа Монгол газар болон Эм Жи Эйч компанийн МУ-005529, 002426, 002427, 009258, 007207 тусгай зөвшөөрлийн талбайд нөхөн сэргээлтийн ажил, туслан гүйцэтгэгчийн гэрээ байгуулан олборлолт явуулахыг завдсан 16 аж ахуйн нэгж, 7 иргэний 31 алт угаах төхөөрөмж, олборлолтын 110 гаруй техник хэрэгслийг талбайгаас гарган чөлөөлүүлсэн. Голден хайммер, БМНС, Алтайголд, Батбродерсийн үйл ажиллагааг Ашигт малтмалын тухай хуулийн 35.3-т заасан бичиг баримтын бүрдлийг хангаагүй тул аймгийн мэргэжлийн хяналтын газрын улсын байцаагчийн 2017 оны 5 сарын 29-ний өдрийн 0305,01736, 0305,01737, 38 тоот актуудаар зогсоож алт угаан баяжуулах төхөөрөмж, техник хэрэгслийг лацадсан.
2017 оны 7 сарын 16-ны өдөр эдгээр аж ахуйн нэгжүүдийн тухай оны уулын ажлын төлөвлөгөө, байгаль орчныг хамгаалах менежмент төлөвлөгөө, усны дүгнэлт, ус ашиглах гэрээ зэрэг холбогдох баримт бичиг бүрдсэн тул үйл ажиллагааг сэргээх тухай улсын байцаагчийн актаар үйл ажиллагааг эхлүүлэн төлөвлөгөөний олборлолт, нөхөн сэргээлтийн ажилд тогтмол хяналт тавин ажилласны үр дүнд уул уурхайн үйл ажиллагаанаас үүдэлтэй хууль бус ажиллагааг таслан зогсоож ажиллалаа.

Голын бохирдлоос урьдчилан сэргийлж Монгол газар компани, Эм Жи Эйч компанийн уурхайн талбайд 5 нуурын далан, 40 орчим км цэвэр усны суваг шуудуйг засварлуулж хаягдлын нууранд гарч байгаа технологийн шар усыг тунгаан цэвэршүүлэх төхөөрөмжийг суурилуулж бусад тусгай зөвшөөрлийн талбайд байгаа хаягдлын далангийн шүүрлийг зогсоох ажлыг хийж гүйцэтгэсний дүнд 2017 оны уул уурхайн үйлдвэрлэлийн улиралд голын бохирдол үүсгэсэнгүй.
Мөн аж ахуйн нэгжүүдийн 2017 онд батлуулсан тухайн жилийн уулын ажлын болон байгаль орчны менежментийн төлөвлөгөөнд тусгай зөвшөөрөл эзэмшигч БМНС компани техникийн нөхөн сэргээлтийг 16,9 га-д, биологийн нөхөн сэргээлтийг 31,5 га-д, Алтайголд компани техникийн нөхөн сэргээлтийг 4,9 га-д, Голден хаммер компани техникийн нөхөн сэргээлт 6,4 га-д, биологийн нөхөн сэргээлт 7,1 га-д тус тус хийхээр төлөвлөсний дагуу ажлын хэсгээс хяналт тавьж БМНС компани техникийн нөхөн сэргээлт 36 га, биологийн нөхөн сэргээлтийг 32,8 га-д.
М.Оюунчимэг: -Архангай аймгийн Засаг даргад баярлалаа. Энэ дурдагдсан аймгууд 5 минут байгаа шүү. Тийм учраас. Гэхдээ дараа нь асуулт асуугаад явна. Маш тодорхой хариулт өгнө шүү. Яагаад гэвэл аймагтаа байдал ямар байгааг бид нарт болоод саяын явсан ажлын хэсэг, сайдын саяын ярианд бас дурдагдсан байгааг мэдэж байгаа шүү дээ. Гомдол өгсөн байдал, амаргүй байгаа аймгийн тоонд Архангай аймаг сая орсон байсан шүү дээ. Тэгэхээр асуултад сайн бэлдээд байж байгаарай.

Дараа нь Баянхонгор аймгийн Засаг дарга. Энд оролцож байгаа аймгийн дарга нар маань бас саналаа хэлээд дараа нь асуултаа асууж, тэр нь чөлөөтэй шүү.

Г.Батжаргал: -Эрхэм Их Хурлын гишүүд, ноёд, хатагтай та бүхний энэ өдрийн амгаланг айлтгая. Баянхонгор аймаг бол уул уурхайн хөлд маш их нэрвэгдсэн, нэлээд асуудалтай аймгуудын тоонд орж явдаг. Тэгээд өнөөдрийн байдлаар бол Баянхонгор аймгийн хэмжээнд нийтдээ 14 сумын нутаг дэвсгэрт 58262 га талбайд ашиглалтын тусгай зөвшөөрлийг 52 аж ахуйн нэгжийн 84 тусгай зөвшөөрөл эзэмшиж байна. Мөн 15 сумын нутаг дэвсгэрийг хамарсан 5000 га талбайд 75 аж ахуйн нэгж 100 ширхэг хайгуулын тусгай зөвшөөрлийг эзэмшиж байна. 2017 онд аймгийн хэмжээнд ашигт малтмалын олборлолтын үйл ажиллагааг энэ 84 тусгай зөвшөөрөл эзэмшигчээс 14 нь л ашигт малтмалынхаа олборлолтын үйл ажиллагааг явуулсан. Хайгуулын 100 компаниас зөвхөн 11 нь л хайгуулынхаа үйл ажиллагааг явуулсан ийм дүнтэй байна.

Улсын Их Хурлын Өргөдлийн байнгын хорооноос гарсан 05 тоот тогтоолын хүрээнд бид нар эвдэрсэн газрын тооллого хийх тухай аймгийн Засаг даргын 2017 оны 4 сарын 14-ний тооллого хийх ажлын комиссыг томилсон. Ингэхэд Баянхонгор аймгийн хэмжээнд 12 сумын нутаг дэвсгэрт 57 нэгж талбарт нийтдээ 377,3 га талбай эвдэрсэн, эзэн холбогдогч нь тогтоогдохгүй байгаа. Анх 2009 онд Байгаль орчин, ногоон хөгжлийн яам тухайн үед бас нийт аймгууд дээр бас эвдэрсэн газрын тооллого судалгаа хийхэд манай аймаг бол 208 га газарт 709 га талбай эвдэрсэн байсан. Үүний дараа бас 2014 онд аймгаас ажлын хэсэг томилогдож талбарт дахин тооллого хийхэд нийтдээ 210 нэгж талбар дээр 377 га болж буурсан дүнтэй байгаа юм. 

Энэ ажиллагааны хүрээнд Баянхонгор аймаг ямар үйл ажиллагаа явуулж байгаа вэ гэхээр ерөөсөө л аймаг, орон нутагт хамгийн том хүндрэлтэй асуудал бол энэ бичил уурхай эрхлэгч ч биш, хувиараа ашигт малтмал олборлогч иргэд буюу нинжа нарын буруутай үйл ажиллагааны улмаас эвдэрсэн, одоо эзэн холбогдогчийг тогтоох боломжгүй, энэ 1996 оны үеэс Алт хөтөлбөр хэрэгжиж эхэлснээс хойш олборлолтоо түлхүү анхаарсан энэ уул уурхайн компаниудын хариуцлагагүй үйл ажиллагааны улмаас эзэн холбогдогч нь тогтоогдохгүй болсон энэ эвдэрсэн газруудыг л яах вэ гэдэг асуудал Баянхонгор аймгийн хэмжээнд хурцаар тавигдаж байна.
Өнөөдрийн байдлаар ашиглалтын тусгай зөвшөөрөл эзэмшиж байгаа аж ахуйн нэгжүүд бол нийгмийн хариуцлагынхаа хүрээнд ч тэр, хуулиар хүлээсэн үүргийнхээ хүрээнд ч тэр нөхөн сэргээлтийн ажлыг сайн хийж байгаа юм. Тусгай зөвшөөрөл эзэмшиж байгаа компаниуд. Энэ жил гэхэд тусгай зөвшөөрөл эзэмшиж байгаа компаниуд нийтдээ 56,5 га талбайд ашиглалт явуулснаас 42,97 га талбайд нь техникийн нөхөн сэргээлтийг хийсэн, 22,8 га талбайд биологийн нөхөн сэргээлт хийсэн дүнтэй байна.
Ерөөсөө уул уурхайг хамгийн муухай харагдуулж байгаа, иргэдийн зүгээс уул уурхайд итгэх итгэлийг алдагдуулаад байгаа зүйл бол энэ эзэн холбогдогчийг тогтоох боломжгүй энэ эвдэрсэн газрын асуудал байгаа юм. Баянхонгор аймаг энэ эвдэрсэн газаргүй болох ийм зорилт дэвшүүлээд сүүлийн хоёр, гурван удаагийн хурал дамжуулаад тодорхой ажил, арга хэмжээг авч хэрэгжүүлж байгаа. Энэ нь аймгийн иргэдийн Төлөөлөгчдийн Хурлаараа эвдэрсэн газарт нөхөн сэргээлт хийх аж ахуйн нэгжийг сонгон шалгаруулах, үйл ажиллагаанд нь хяналт тавих гэсэн журмыг 2012 онд батлаад 2014 онд мөн сэргээж үйлчлүүлээд 2017 онд бас энэ журмын хүрээнд үйл ажиллагаа явуулж байгаа.

Энэ журам уг нь бид нарын зүгээс эвдэрсэн газаргүй болох хамгийн боломжтой хувилбар гэж харж хэрэгжүүлдэг. Хамгийн гол зөрчил нь бол Ашигт малтмалын тухай хуулийн 7.3 дээр заасан бичил уурхайгаас бусад тохиолдолд тусгай зөвшөөрөлгүйгээр ашигт малтмал эрэх, хайх, олборлохыг хориглоно гэдэг заалттай зөрчилддөг. Яагаад вэ гэхээр энэ журмын хүрээнд бид нар тэр хаягдсан, эзэн холбогдогч нь тогтоогдохгүй байгаа эвдэрсэн газрын доор үлдсэн байж болох баялгийг олборлох замаар зардлаа гаргаад тэгээд нөхөн сэргээлт хий гэдэг ийм л саналыг тухайн аж ахуйн нэгжүүдэд тавьдаг. Энэ ажиллагааны хүрээнд саяын байдлаар бид нар 709 га эвдэрсэн талбай байсан бол одоо 377 болгож бууруулж чадаад байгаа. Нийтдээ 300 гаруй талбайг энэ үйл ажиллагааны хүрээнд хэрэгжүүлсэн. 
Одоо энэ өнгөрч байгаа 2017 онд бид нар 29 аж ахуйг нэгжтэй нөхөн сэргээлтийн гэрээ байгуулснаас 25 аж ахуйн нэгж нь ажиллаж яг аймгийн комисст 74 га талбай дээр техникийн нөхөн сэргээлтийг хийгээд байгаа юм. Баянхонгор аймаг өөрөө 2019 оны 1 сарын 1 гэхэд эвдэрсэн газаргүй аймаг болох том зорилтыг тавиад ажиллаж байгаа. Тэгэхээр цаашид энэ үйл ажиллагааны хүрээнд нийтдээ аймгийн цагдаагийн хэлтэст болох 39 иргэнээс уул уурхайн үйл ажиллагаа.

М.Оюунчимэг: -Баянхонгор аймгийн Засаг даргад баярлалаа. Батжаргал дарга аа, бид нар эргээд наадахыг чинь одоо ингээд ярина. Гэхдээ ямар ч байсан эвдэрсэн газаргүй аймаг болохын төлөө бас тодорхой журам хийгээд, сая ярьж байгаа юман дээр чинь одоо яг бид эндээс ямар нэгэн шийдэл энд гаргана. Тэгээд асуугаад явъя.
Дараагийн аймаг, Дорноговь аймаг байна уу. Дорноговь аймагтай холбогдъё.

Т.Энхтүвшин: -Дорноговь аймгийн Засаг дарга Энхтүвшин, танилцуулъя. Өнөөгийн байдлаар Дорноговь аймагт ашиглалтын 170, хайгуулын 253 тусгай зөвшөөрөл нийт газар нутгийн 20,8 хувийг эзэлж байна. Газрын тосны бүтээгдэхүүн хуваах 8 гэрээг нутаг дэвсгэрийн 77 хувьд нь олгож ердөө 2,2 хувьд нь ямар нэгэн тусгай зөвшөөрөл олгогдоогүй байна гэсэн ийм тоо баримт байна.
Бид Хариуцлагатай уул уурхайн хамтын ажиллагаа сэдэвт зөвлөгөөнийг 2016, 2017 онуудад 54 компаниудтайгаа Засгийн газрын 186 дугаар тогтоолын дагуу бас нийгмийн хариуцлагын гэрээ байгуулж ажиллаж байгаа. Гэвч сүүлийн үед 2017 оны тооллогоор эвдэрсэн газрын тоо бүртгэл аймгийн хэмжээнд явуулж нийт 450 га талбайд 40 орчим га-д нь нөхөн сэргээлт хийсэн. 37 аж ахуйн нэгжийн 56 нэгж талбайд 450 га газар үндсэндээ нөхөн сэргээлт хийгдээгүй эвдэрсэн байдалтай байж байна гэсэн ийм байдалтай байж байна.
Бид холбогдох цагдаагийн байгууллага, мэргэжлийн хяналтын байгууллага, байгаль орчны байгууллагуудтай бас хамтын шалгалтуудыг 2017 онд аймгийн Засаг даргын захирамж болон Мэргэжлийн хяналтын газрын бусад байгууллагуудын удирдамжтай 18 удаагийн хяналт шалгалтыг бас уул уурхайн компаниудад зохион байгуулж хийсэн. Энэ дүнгээр үндсэндээ уул уурхайн компаниудын 4 тусгай зөвшөөрлийг цуцлах саналыг бид нар Ашигт малтмал, газрын тосны Хэрэг эрхлэх газар явуулсан. Сонгон шалгаруулалт хийсэн 3 зарласан талбайг бид нар буцаан олгосон.
Өргөн суман дээр 2008 онд лиценз аваад үйл ажиллагааг  Эгшиглэнт-Уул гэдэг компанийн газрыг бид нар сумыг хуралдуулж байж сумын тусгай хамгаалалтад авсан байж байгаа. Энэ бол яг албан ёсоор хүчингүй болсон тийм захирамж нь гараагүй шүү гэдгийг бас танд хэлье. Тийм учраас энийг харин хүчингүй болгох талаар нь бас Ашигт малтмал, газрын тосны Хэрэг эрхлэх газар энийг уламжилж өгөөд, хүчингүй болгуулж өгөөч ээ гэсэн ийм бодолтой байж байгаа юм.
Бид үндсэндээ аймгийн Засаг даргын захирамжаар уул уурхай эрхэлж байгаа бүхий л баяжуулах болон боловсруулах үйлдвэр уул уурхайн компаниудын 2-3 удаагийн давтамжтайгаар явж нийт худгийн 93,6 хувийг тоолууржуулж чадсан байж байгаа. Энэ онд бид нар энэ дээр нэлээн анхаарал тавьсан. Яагаад гэхээр говь нутаг өөрөө гүний усыг хэрэглэдэг уул уурхайтай. Тийм учраас ямар ч гэсэн гүний усныхаа уул уурхайд ашиглаж байгаа худагны 93,6 хувийг ямар ч байсан бид тоолууржуулж авсан гэдгийг бас хэлмээр байна.
Бид уул уурхай дээр хийх хяналт шалгалтыг нэлээн эрчимжүүлж ярьж байгаа. Ялангуяа бид нар цагдаагийн байгууллага, мэргэжлийн хяналтын байгууллага, байгаль орчны байгууллага, татвар, нийгмийн даатгалын хяналт шалгалтын байгууллагуудын ажлын уялдаа холбоог бас сайжруулж аль болохоор энэ хэдтэй хамтарч хийх шалгалтыг бид нар эрчимжүүлж. Бид нар улсын төвлөрсөн төсөвт орж чадаагүй байсан 4,4 тэрбум төгрөг, орон нутгийн төсөвт бас олон жил төлөөгүй явсан 1,6 тэрбум төгрөгийг бид нар энэ онд бас барагдуулж орон нутгаа ямар ч гэсэн хохиролгүй болгож авсан гэсэн ийм тоо баримт байж байгаа юм.
Одоо бид нарт хамгийн их тулгамдаж байгаа асуудал юу байна вэ гэдэг асуудлаа би бас яриад явчихъя гэсэн бодолтой байна. Хамгийн тулгамдаж байгаа асуудал бол энэ нөхөн сэргээлтийн барьцааны дансанд олон жилийн турш хуримтлагдсан 233,8 сая төгрөг одоо хүртэл ямар ч журам байхгүйгээр ингээд зарцуулагдаж чадахгүй байгаад байна. Яагаад зарцуулагдахгүй вэ гэхээр энэ хуулиараа бол тухайн компаниуд нь эргүүлж барьцаа хөрөнгөө аваад нөхөн сэргээлтээ хийх ёстой. Гэвч энэ мөнгө одоо хүртэл аваагүй 7, 8 жил аваагүй ийм мөнгө байж байна. Тийм учраас энийг Байгаль орчны яам хурдхан шиг журмыг нь гаргаад орон нутагт нь эрхийг нь өгөх юм бол бид нар олон жил хаягдсан, ялангуяа гар аргаар ашигт малтмал олборлож байгаа хаягдсан иргэдийн талбайнуудыг яаралтай нөхөн сэрээх энэ ажлыг нэгдүгээрт шуурхай зохион байгуулах хэрэгтэй байна гэдэг нэг дэх саналаа хэлье.
Хоёр дахь асуудал нь бол экологийн хохирлыг тооцдог ийм төрийн байгууллага алга байна. Энийг нэн яаралтай төрийн байгууллага хийхгүй бол бид нар эвдэрсэн, сүйтгэсэн газраа экологийн хохирол тооцуулъя гэхээр хувийн хэвшлийн байгууллагаар тооцуулах болоод байдаг. Хувийн хувшлийн байгууллага асар өндөр өртөгтэй мөнгө нэхэж байна. Энийг бид нар чадахгүй байна. Дээр нь Цагдаагийн ерөнхий газрын дэргэд байгуулагдсан тэр Байгаль орчны гэмт хэрэгтэй тэмцэх алба чинь ийм мөнгө төгрөг ч байдаггүй юм байна, энэний төлөө ч явдаггүй юм байна. Тийм учраас ядаж төрөөс тодорхой хэмжээний санхүүжилт гаргаж өгөөд төрийн байгууллагын дэргэд экологийн хохирлыг тооцдог ийм байгууллагыг нэн түрүүнд хийж өгөх юм бол бид орон нутаг өөрийнхөө эрх хэмжээний хүрээнд экологийн хохирлоо тооцуулаад ингээд шүүх, цагдаагаар явах эрх зүйн орчин нь бүрдэх юм. Энийгээ маш яралтай ингэж бүрдүүлж өгөх шаардлагатай байна гэсэн ийм бодолтой байна. Гурав дахь асуудал нь.

М.Оюунчимэг: -Энхтүвшин дарга, 5 минут болсон байна. Явцын дунд ярина. Та Улсын Их Хурлцын Байнгын хорооны тогтоолын биелэлтэд цаг хугацаандаа хариу ирүүлээгүй шүү. Их Хурлын Байнгын хорооны тогтоол хариу ирүүлээгүй, цаг хугацаандаа авчирч өгөөгүй бол бас хариуцлагатай байдаг юм шүү дээ. Тэрийг би танд энд сануулж байна.
Т.Энхтүвшин: -Манайх ямар ч гэсэн явсан байгаа.

М.Оюунчимэг: -Дараагийн аймаг, Төв аймаг.

Ц.Энхбат: -Төв аймгийн иргэдийн Төлөөлөгчдийн Хурлын дарга Энхбат байна. Их Хурлын Өргөдлийн байнгын хорооноос тогтоолын биелэлтийг ирүүлэх тухай гэж шийдвэр манайд 11 дүгээр сарын 14-ний өдөр ирсэн. Тэгээд бид тогтоолын биелэлт хүргүүлэх энэ шийдвэрийнхээ биелэлтийг 11 дүгээр сарын 29-ний өдөр хүргүүлсэн байгаа. Яг өнөөдөр бол бид энэ тогтоолын тодорхой заалтуудтай манай аймаг, орон нутагтай хамааралтай заалтуудын хэрэгжилтийн талаар товчхон мэдээлье гэж бодож байна. Ингээд аймгийн Байгаль орчин, аялал жуулчлалын газрын дарга Даш-Яйчилаар зөвхөн энэ тогтоолын биелэлттэй холбоотой асуудлаар мэдээлэл хийлгэе.
Ж.Даш-Яйчил: -Та бүхэнд энэ өдрийн мэнд хүргэе. Монгол Улсын Засгийн газарт чиглэл өгөх тухай Монгол Улсын Их Хурлын Өргөдлийн байнгын хорооны 2016 оны 05 дугаар тогтоолын хүрээнд уул уурхайн үйл ажиллагааны улмаас эвдэрсэн газрыг нөхөн сэргээх, хохирлыг төлүүлэх талаар хууль тогтоомжийн хэрэгжилтийг хангах боловсронгуй болгох чиглэлээр дараахь ажлуудыг зохион байгуулж ажиллаж байна. 
Үүнд 1 дүгээр зорилтын заалтын хүрээнд Монгол Улсын эрдэс баялгийн талаар баримтлах бодлого, аймгийн уул уурхай, эрдэс баялгийн талаар баримтлах бодлогын хэрэгжилтийг хангах үүднээс 2017 онд аймгийн уул уурхай, эрдэс баялгийн талаар баримтлах бодлогыг хэрэгжүүлэх арга хэмжээний төлөвлөгөөг боловсруулан батлуулж хэрэгжүүлэх ажлыг зохион байгуулж байна. Монгол Улсын Засгийн газраас Уул уурхай, хүнд үйлдвэрийн яам, Байгаль орчин, аялал жуулчлалын яамнаас холбогдох журам, стандарт шинэчлэх талаар санал авах албан бичиг одоогийн байдлаар ирээгүй байна. Энэ ирсэн тохиолдолд бид саналаа боловсруулан өгөхөд бэлэн байгаа юм.

2 дугаар заалтын хүрээнд аймгийн Засаг даргын захирамжаар байгуулагдсан ажлын хэсэг жил бүр нөхөн сэргээгдэх талаар хүлээн авч байгаа бөгөөд 2017 оны 10 сард Заамар, Сэргэлэн, Баянцагаан сумдын нутагт уул уурхайн үйлдвэрлэл эрхэлсэн компаниудын тухайн жилийн нөхөн сэргээлтийн ажлыг газар дээр нь шалгаж хүлээн авсан. 2017 онд хэмжилтийн дүнгээр 224,88 га талбайд биологийн нөхөн сэргээлт, 302,05 га талбайд техникийн нөхөн сэргээлт хийснийг ажлын хэсэг акт, зургаар баталгаажуулан хүлээж авлаа.
Алтанбулаг сумын нутагт түгээмэл тархацтай ашигт малмалын тусгай зөвшөөрөл эзэмшигч нөхөн сэргээлт хийгээгүй, үйл ажиллагааг нь зогсоосон 7 аж ахуйн нэгжийн тусгай зөвшөөрлийг цуцлуулахаар мэргэжлийн байгууллагын дүгнэлт гаргасан бөгөөд мэдэгдлийг аж ахуйн нэгжүүдэд хүргүүлээд байна.

М.Оюунчимэг: -Төв аймгийнх жаахан тодорхой, товчхон ярихгүй бол. Нэрээ хэлэхгүй, доошоо хараад юу ярьж байгаа чинь сайн сонсогдохгүй юм. Тодорхой яг мэдээлэл, хийсэн ажил байвал яриад. Тийм байхгүй бол зүгээр тайлан тавих бол хэрэггүй шүү дээ.
Ж.Даш-Яйчил: -Мэдээллээ товчилъё. 3 дугаар заалт, Байгаль орчин, аялал жуулчлалын газар, Мэргэжлийн хяналтын газруудтай хяналт шалгалтуудыг нэгдсэн байдлаар зохион байгуулж хууль бусаар үйл ажиллагаа явуулсан 21 аж ахуйн нэгж, нөхөрлөл, иргэдийн үйл ажиллагаанд хяналт шалгалт хийж 14 нөхөрлөлийн үйл ажиллагааг зогсоож арга хэмжээ тооцож байна. Мөн энэ үйл ажиллагааны хүрээнд Заамар сумын Засаг даргад хууль бус үйл ажиллагааг цаг хугацаанд нь таслан зогсоогоогүй, үүргээ хангалтгүй биелүүлсэн гэж захиргааны хариуцлага тооцсон байгаа.

6 дугаар заалтын хүрээнд уул уурхайн үйл ажиллагаанд тавьдаг хяналт шалгалтыг аймгийн Засаг даргын захирамжаар батлуулж нэгдсэн удирдамжаар хяналт шалгалтыг хийж хэвшсэн байгаа. 7 дугаар заалтын хүрээнд газрын хэвлий, нөхөн сэргээлт хийх, мэргэжлийн байгууллагын эрх олгох, дүгнэлт гаргахтай мэргэжлийн боловсон хүчин, техник, тоног төхөөрөмжгүй тохиолдолд дүгнэлт гаргахгүйгээр ингэж ажиллаж байна. 
9 дүгээр заалтын хүрээнд Швейцарийн хамтын ажиллагааны газартай аймгийн Засаг даргын байгуулсан гэрээний дагуу 10,2 сая төгрөгөөр бичил уурхайн үйл ажиллагаанд сургалт семинарыг амжилттай зохион байгуулсан байна. Үүнд 80 иргэнийг Борнуур, Батсүмбэр, Баянчандмань, Сүмбэр, Баянцогт сумдын 80 иргэнийг хамруулан сургалтыг зохион байгуулсан байна. 
10 дугаар заалтын хүрээнд аймгийн хэмжээнд Алт-1 хөтөлбөр эхэлснээс хойш 417,5 га газрыг 2016 оны 10 сард эцсийн байдлаар тоолж 471,5 га эзэнгүй орхигдсон газрыг тогтоож, аймгийн 2018 оны төсөвт 45 сая төгрөгөөр 27 га газарт нөхөн сэргээлт хийхээр батлуулж авсан байна. Эдгээр ажлуудыг би товчхон мэдээлэл хий гэсэн учраас эдгээр ажлуудыг хийснийгээ хэлье.
Ц.Энхбат: -5 дугаар тогтоолтой холбогдуулаад тогтоолын хэрэгжилтийг хангахын тулд хийж хэрэгжүүлсэн ажлаа л зөвхөн мэдээлэх юм байна гэж ингэж ойлгосон. Ер нь Төв аймаг бол Алт-1 хөтөлбөрийн хүрээнд уул уурхайн үйлдвэрлэлийн чиглэлээр маш их хүндрэл, бэрхшээл учирсан, олон га газраа хөндүүлсэн, ухуулсан ийм.
М.Оюунчимэг: -Энхбат дарга, минут дууссан байна. Тэгээд явцын дунд асуулт, хариулт явахаар та бас үлдсэн мэдээлэл байвал хэлж болно. 

Ингээд Өвөрхангай аймаг хамгийн их асуудалтай байгаа.
Г.Ганболд: -Өвөрхангай аймаг байна. Манай аймгийн хувьд асуудал харьцангуй гайгүй. Ер нь манайх ашигт малтмалын хувьд их цөөхөн лицензтэй. Өнөөдрийн байдлаар бол 2016 оны сүүлийн байдлаар 18 аж ахуйн нэгжийн 30 ашигт малтмал ашиглах тусгай зөвшөөрөл, 30 хайгуулын зөвшөөрөлд 150 мянган га талбай хамрагдсан байдаг юм. Ер нь сая Оюунчимэг дарга хэлж байна л даа, аймгуудад ирсэн бид нарт урьдчилж хэлснээр бол саяын 5 дугаар тогтоолын хэрэгжилт чинь бол яг саяын аймгуудын хэлээд байгаа хяналт шалгалтын чиглэлээрх тайлангаа ирүүл гэсэн байгаа шүү дээ. Тийм учраас бид нар энэ чиглэлийн мэдээллүүд бэлдсэн учраас бүх аймгуудад адилхан байгаа.
Өвөрхангай аймгийн хувьд энэ жил энэ ашигт малтмалын тусгай зөвшөөрөл бүхий аж ахуйн нэгжүүдийн хувьд Баянтээгийн уурхайтай нийлээд тавхан аж ахуйн нэгж л үйл ажиллагаа явуулсан. Ашиглалтын тусгай зөвшөөрөлтэй, тэгээд уулын ажлын төлөвлөгөө, орон нутагтай хамтарч ажиллах гэрээ хийсэн аж ахуйн нэгжүүдийн хувьд бол нөхөн сэргээлттэй холбоотой ямар нэгэн асуудал бага гарч байгаа.

Ер нь энэ жилийн хувьд манай зөвшөөрөлтэй аж ахуйн нэгж бол нийтдээ 89,25 га-д техникийн нөхөн сэргээлт, 2,5 га-д биологийн нөхөн сэргээлт гээд 90 гаруй га талбайд нөхөн сэргээлт хийгдсэн. Тийм учраас энэ аж ахуйн нэгжүүдийн хувьд бол нөхөн сэргээлт дээр асуудал байхгүй ээ. Нөхөн сэргээлт дээр хамгийн их асуудал үүсгэж байгаа зүйл бол 1996 оноос хойш гээд түрүүн Баянхонгорын дарга хэлж байсан. Тэрнээс хойш хаягдсан аж ахуйн нэгжүүдийн орхигдсон газрууд, лицензтэй талбайнууд байгаа. Мөн үүсмэл ордууд, гар аргаар алт олборлож байгаа иргэдтэй холбоотой эвдэрсэн газруудын нөхөн сэргээлтийн асуудал маш их анхаарал татаж байгаа асуудал байгаа юм.
Бид нарын хувьд бол хяналт шалгалтыг хамгийн их хяналт шалгалт явуулж байгаа салбар бол уул уурхайн салбар. Сумдын байгаль орчны байцаагч, иргэдийн хурал, Засаг даргаас эхлүүлээд бүх шатны иргэдийн хурлууд ажлын хэсэг гаргаж аймгуудын байгаль орчны газар, мэргэжлийн хяналтын газраас шалгалтууд ирж байна, Улсын мэргэжлийн хяналтын газар, Мөрдөн байцаах газар, сүүлдээ бүр Ерөнхийлөгчийн Тамгын газраас хүртэл маш их хэмжээний томоохон бүрэлдэхүүнтэй ажлын хэсгүүд ирж байна. Энд их олон хяналт шалгалтууд, уялдаа холбоо байхгүй доод шатныхаа байгууллагуудын хяналт шалгалтуудыг дээд шатны ирсэн хяналт шалгалт хийж байгаа хүмүүс нь үгүйсгэдэг. 
Ийм хандлагууд их байгаа учраас би өнөөдрийн Улсын Их Хурлын Өргөдлийн байнгын хорооноос цаашдаа энэ уул уурхайн чиглэлээр хяналт шалгалт явуулах бас бодлого барьж явахгүй бол хэн дуртай байгууллага, хэн нэг хүн шалгалт явуулснаар үр дүн байхгүй, харин ч өмнөх газруудынхаа гаргасан дүгнэлтийг дараагийнх нь үгүйсгэдэг. Энэ олон хяналт шалгалтын дундуур зарим нэг аж ахуйн нэгжүүд хяналт шалгалтаар хүлээсэн үүргээ биелүүлэхгүй хийдүүлэх ийм зүйлүүд их байгаа юм.
Цаашдаа бид нарын өмнө тулгамдаж байгаа нэг асуудал бол зарим нэг төрийн байгууллагуудтай холбоотой асуудлууд их байна. Тухайлбал, бид нар орон нутагтаа хамгийн их эвдэгдсэн газруудаа сонгон шалгаруулалтаар хайгуулын тусгай зөвшөөрөл олгуулах саналуудаа Ашигт малтмал, газрын тосны газар руу, Уул уурхайн яам руу явуулдаг. Нэг ч хариу ирдэггүй. Өнгөрсөн жил Өвөрхангай аймаг жишээлбэл дөрөв, таван газар маш их хэмжээгээр эвдэгдсэн, энийг журмын дагуу шийдэж өгөөч гэдэг хүсэлтүүд явуулаад бүтэн жил болж байхад нэг ч хариу ирэхгүй байна. Үүнтэй холбоотой маш их хүлээгдлүүд бий болж байна. Үл ойлголцлууд их гарч байгаа учраас энэ дээр Байнгын хорооны зүгээс холбогдох агентлагуудад энэ орон нутгаас явуулж байгаа саналуудыг түргэн шуурхай шийдвэрлэх талаар тодорхой үүрэг чиглэл өгч ажиллаач ээ гэсэн ийм хүсэлтүүд байгаа юм.

Орон нутагт бол бид нар энэ жил аж ахуйн нэгжүүдийг торгууль ноогдуулсан, мөн зарим аж ахуйн нэгжүүд дээр Зөрчлийн хуулиар эрүү үүсгэсэн гэх юм бол маш олон хяналт шалгалтын зүйлүүд байгаа. Гэсэн хэдий боловч заавал эрүү үүсгэхийн тулд экологийн хохирлыг тогтоолгох ёстой. Гэтэл өнөөдрийн байдлаар энэ хохирлыг хувийн аж ахуйн нэгжүүдээр тогтоолгодог. Хувийн аж ахуйн нэгжүүд нь маш их хэмжээний мөнгө төгрөг нэхдэг. Мөн цаг хугацааны хувьд нэлээн чирэгдэлтэй байдаг учраас цаашдаа энэ экологийн хохирол тогтоох бүтцийг аль нэгэн төрийн байгууллагууд дээр бүтцийн хэмжээнд байлгахгүй бол хувийн аж ахуйн нэгжүүдээр бид нар төр хохирол тогтоолгох гэхээр төрөөс илүү хохирол үзүүлж байгаа аж ахуйн нэгжүүд маань нөгөө хувийн аж ахуйн нэгжүүдтэйгээ харилцаа тогтоогоод, эсхүл бага хэмжээний хохирол тогтоолгодог, эсхүл бүр огт хохирол гаргах ийм тохиолдлууд байгаа учраас төрийн байгууллагын хэмжээнд энэ бүтцийн асуудлыг зайлшгүй хийж өгөх шаардлагатай байна гэсэн ийм санал байна.
Нөгөө нэг санал нь бол өнөөдөр лицензтэй аж ахуйн нэгжүүдийн хувьд нэг хүндрэлтэй байгаа зүйл бол усны төлбөр. Усны төлбөртэй асуудлаар Монгол ус компани гээд төрийн өмчит компаниар усны дүгнэлт гаргуулдаг.

М.Оюунчимэг: -Минут болчихлоо. Ганболд дарга харин маш тодорхой тийм саналууд хэлж байна. Их сайн байна. Бид нар Өргөдлийн байнгын хорооноос дараа нь дүгнэлт гаргана. Ямар тогтоол гаргал вэ, юу гаргах вэ гээд. Тэр дээрээ яг таны саяын хэлсэн саналуудыг тусгана. Маш чухал саналууд хэллээ. Баярлалаа.
Ингээд Байгаль орчин, аялал жуулчлалын сайд өөрөө мэдээлэл хийлээ. Таван аймгийн Засаг дарга нар нөхцөл байдал, авч байгаа арга хэмжээтэй холбоотой бидэнд мэдээлэл өглөө. Энэ асуудлуудтай холбоотой гишүүдээс асуух асуулт байна уу?
Гарамжав гишүүн, Сүхбат гишүүн.
Ц.Гарамжав: -Бид нар өнгөрсөн жил яг энэ асуудлаар байгаль орчны нөхөн сэргээлтийн асуудал буюу эвдэгдсэн газруудын асуудлаар бид нар Өргөдлийн байнгын хороон дээр бас энэ хэлэлцүүлгийг явуулж байсан. Тэрний мөрөөр өнөөдөр ийм үр дүнтэй хэлэлцүүлэг дахин явагдаж байгаа нь бас сайшаалтай. Тэгээд энэ дээр өнөөдөр аймгуудын байгаль орчин, иргэдийн Төлөөлөгчдийн Хурлын гишүүдийн хэлж байгаа үгнээс харахад бас тодорхой хэмжээгээр дүгнэлтүүд хийсэн байна, тодорхой хэмжээний үзлэг, шалгалт бас явуулж тодорхой хэмжээний ажлуудыг хийх гэж арга хэмжээнүүд авсан байгаа нь бас сайшаалтай байна.

Гэвч бид нарын бодит байдлаас харахад байгаль орчин дээр байгаа бодит зөрчлүүд ерөөсөө арилаагүй байгаа. 1990-ээд оны дундаас эхлээд Монголд уул уурхайн үйл ажиллагаа эхэлсэнтэй зэрэгцээд байгаль орчны асуудал зэрэгцэж эхэлсэн. Тэгээд энэ огт хийх ёсгүй ажил биш юм л даа. Тухайн үед лиценз эзэмшиж байсан бүх ажилтан энэ хариуцлагаа зэрэг авсан байх ёстой. Ер нь мэргэжлийн компани гэдэг юм одоо манай энэ байгаль орчин, уул уурхайн салбарт их дутагдаж байгаа юм. Уул уурхайн мэргэжлийн компаниуд байгаль орчны ажлыг яг нөгөө талын, энэ талын 50, 50 хувийг л хийдэг байх ёстой. Энийг хийж байгаа компаниуд бий, аж ахуйн нэгжүүд бий. Харамсалтай нь тэрийгээ гаргаж ирдэггүй. Хувийн ашиг сонирхол, үзэл бодлоороо тэр тэрний ажил юм чинь яадаг юм бэ гээд, хэлдэггүй. Үлгэр жишээ тогтоосон стандартыг нь үзүүлж таниулах үйл ажиллагаа хийдэггүй. Нөгөө аж ахуйн нэгж зайлуул өөрөө л нэг юм хүчээрээ улсын хэмжээний үзүүлэх сургууль, аймаг, сумын хэмжээний үзүүлэх сургуулилалт хийгээд л, тэгээд л дов довондоо. Гэхдээ яахав, тодорхой хэмжээгээр миний мэддэг хоёр, гурван аж ахуйн нэгж тэгж явуулдгийг мэдэж байна.
Энэ байгаль орчны асуудлыг уг нь ингэж улсын төсөвт хүртлээ мөнгө өгөөч гэтлээ ингэж явуулж болдоггүй ажил биш шүү дээ. Анх лиценз авсан л бол үүрэг хариуцлага нь дагалдаад ирэх ёстой ажил. Одоо ч гэсэн лиценз авах дээр энэ үүрэг хариуцлагыг хатуу дахин хууль дээр нэмж өгөх шаардлагатай юм уу гэж би бодоод байгаа юм. Байгал орчны нөхөн сэргээлтийн ажлаа нэгэнт ашигт малтмал олборлож байгаа бол нөгөө алдаа гарцаагүй хийж байх ёстой. Энэ ерөөсөө уул уурхайн мэргэжилтэй, геодези, геофизикийн мэргэжилтэй инженерүүд тэр компанид ажилладаг бол энэ бол гарцаагүй уул уурхайн олборлолтын ажлын нөгөө тал нь.

Анхны нэгдүгээр курсээс нь эхлээд л бид нар шүүлт малтахаа малын хөл орчихно гээд яаж бөглөх таглахаа хүртэл заадаг шүү дээ. Энэ чинь Монголын уламжлалт арга ч гэсэн бий. Морь, малын хөл орчихно, ус нь нүхээ ч гэсэн бид ингэж таглах ёстой, бөглөх ёстой гээд. Энэ байгаль орчны нөхөн сэргээлтийн ажил чинь улсаас мөнгө авч хийх ажил угаасаа биш байсан. Энийг ийм болтол нь улсаас мөнгө нэхэх болтол нь эзэнгүйдсэн бол манай бас орон нутгийн засаг захиргаануудыг иргэдийн төлөөлөгчдийн ажил ийм хэмжээнд нөгөө талдаа хариуцлагагүй явжээ гэсэн энэ дүгнэлт байгаа. Энэ бол өнөөдөр ч гэсэн байсаар байна. Жишээлбэл, миний мэддэг Заамрын районд, тэнд юу болж байна вэ? 
Нэг компани лиценз авдаг, авсан лицензийнхээ доор түмэн компани ажиллуулдаг. Тийм байгаа шүү дээ, Төв аймгийнхан мэдэж байгаа. Энэ дээр ерөөсөө арга хэмжээ авдаггүй. Тэнд мэргэжлийн, мэргэжлийн бус 100-аад компани ороод бужигнаад байдаг. Нэгэнт уул уурхайн ажил явж байгаа юм чинь тэр районыг уул уурхайн газар нутаг болгоод ашиглаад нэгэнт байгаа юм бол тэрийг нь аваад. Уг нь Уул уурхайн хуульд тийм юм байдаг л даа. Нөөцөө бүрэн ашиглах талаар. Тэгээд дуусгах нь зүйтэй боловч нөгөө талаар тэр газар дэлхий, байгаль орчинтойгоо мэргэжлийн чиглэлээр ажиллах ёстой шүү дээ. Мэргэжлийн хандлагаар. Тэгэхгүй мэргэжлийн бус баахан кмпаниудыг гэрээ хийгээд оруулдаг, энэ хамгийн том зөрчил байна.
Дээр нь бичил уурхайнууд байна, түгээмэл ашигт малтмалын асуудлууд байна, үүсмэл ордуудын ашигт малтмал гээд энэ олгож байгаа зөвшөөрлүүд дэндүү олон. Тэгээд энэ дээр тавих хяналтгүй болчихоод байна. Бичил уурхайчдыг бид нар Швейцарийн хөгжлийн агентлагийнхантай нийлж байгаад дүрэм журмаар зохицуулаад ажиллуулъя гэсэн. Төрөлжсөн ашигт малтмал дээр сум болгон 50 га-ийн зөвшөөрөлтэй байгаа. Түгээмэл дээр. Тэгээд түгээмлийн доор ямар ч хамаагүй газар дураараа ямар ч хамаагүй ашигт малтмалуудыг олборлуулдаг болоод байна. Энэ дээр бид нар бас хуулийн нэлээн цэгцлэх бодлого баримтална гэж бодож байгаа. Энэ дээр бас та бүхэн энэ санал, дүрмээ өгөөрэй. Өөрсдийнхөө санал асуултыг ингэмээр байна, тэгмээр байна гэсэн.

Иймэрхүү зөрчлүүд өнөөдөр болтол байгаад байгаа учраас улс орон даяар уул уурхайн салбарынхныг маш нэр хүндгүйгээр малчин ард түмэн, мэргэжлийн байгууллагууд уул уурхайн салбарын хооронд бараг тэмцлүүд үүсээд байгаа юм. Хийж байсан ч муу, хийгээгүй ч муу нэртэй ийм болчихоод байна шүү дээ. Аймаг, сумыхан бас ашиг авч байгаа юу, авч байгаа шүү дээ. Тодорхой хэмжээний ашиг авч байгаа. Хариуцлагатай байдаг компаниуд бол аймаг, сумандаа зөндөө юм хийдэг. Улсад зөндөө татвараа төлдөг, хажуугаар нь бас аймаг, сумдынхаа ард иргэддээ соёлын төвийг нь барьж өгч байна, үйлчилгээний төвийг нь барьж өгч байна, хүүхдийнх нь сургуулийг засаад өгч байна. Миний мэддэг л компаниуд бол. Компаниуд бас хариуцлагатай компаниуд ажиллаж байгаа. Энийг бол та бүхэн мэдэж байгаа. Тэрний хажуугаар.

М.Оюунчимэг: -Гарамжав гишүүнд 1 минут өгчихье.

Ц.Гарамжав: -Замбараагүйтүүлээд байгаа энэ ажлыг та нар маань нэг зогсоогооч ээ гэсэн. Зогсооё гэвэл, хүсэл байвал энэ ажил амархан. Аймаг, аймагтаа зохион байгуулаад. Хүч байна, цагдаагийн хэлтэс байна, байгаль орчны алба нь байж байна, байцаагч нар нь байж байна. Юм л бол давхиад ирдэг шүү дээ. Би бас мэднэ шүү дээ. Тэгэхэд хүсэхгүй байна. Тэгэхээр энэ дунд шатны албан шатны албан тушаалтнуудтай холбоотой шүү. Энэ ажлын хариуцлагатай шууд холбоотой. Энийгээ та нар маань анхаараад нөхөн сэргээлт гэдэг юмаа хийлгэдэг болооч ээ, тэр лицензийн эздээр нь, хариуцлагатнуудаар нь. Хэн хариуцаж байгаа юм бэ, тэр л хийх ёстой шүү дээ. Яахаараа улсаас мөнгө нэхээд сууж байдаг юм бэ. Би бол энийг зөвшөөрөхгүй. Тэр компани юу гэж лиценз авсан юм бэ? Хийж чадна гэж авсан бол хийх хэрэгтэй. Бүр үлгэр жишээ хийх хэрэгтэй, улсын хэмжээний.
Дээр нь Байгаль орчны яам хийж чаддагийг нь хэлэхгүй байна, стандартыг нь гаргаж өгөхгүй байна. Улсын хэмжээнд жишиг тогтоох сайн сайхан ажил хийчихсэн компани, аж ахуйн нэгжүүд байна. Тэрийг яагаад ингээд сурталчилж гаргаж ирж нэг удаа ч гэсэн урам өгдөггүй юм бэ. Та нарт таалагдахгүй байж болно, эзэн нь. Тэгвэл тэр компаниудын үйл ажиллагаа нь энэ улсад хэрэгтэй шүү дээ. Тэгээд хийж байгаа газрууд байна шүү дээ, энэ чинь гадаадынхан ирээд үзээд. Овоолго гэдэг юмыг очоод олборлоод байх юм. Байгаль орчны яамаар бүр хүсэлт гаргаад очоод үзэхээр энд юу ч алга гээд яваад өгөх юм. Тэгтэл нөгөөдөхийг нь хүмүүс очоод угаагаад нөгөө амьтныг алж хядаад нөгөөг нь угаагаад дуусгачихдаг. Тэгэхээр мэргэжлийн их сургуулийн эрдэмтэд очоод юу гэж байна вэ гэхээр энэ дээр 13 төрлийн ан амьтад, тэр тусмаа гурван төрлийн овог аймаг могой амьдарч байна, өчнөөн төрлийн шувууд энд нутаглаж байна гэсэн дүгнэлт гаргаад өгч байгаа юм. 
Ийм байхад Байгаль орчны яамныхан маань очоод энд юу ч алга, хууль бусаар олборлож байгаа компаниудыг дэмжиж байгаа юм уу, яаж байгаа юм бэ, ийм тохиолдол танай дээр баримтаар байна шүү. Ийм байхад чинь ерөнхий нэг тойм дагаад л 10-н хэдэн га сэргээсэн, сэргээсэн гээд. Компаниудын хийж байгаа ажлыг тайлагнаад байх хэрэггүй шүү дээ. Өөрсдөө санаачилгаараа нэг бүрчлэн орж бараг өөрсдөө үүргэвч үүрээд явах хэрэгтэй, яамныхан. Ингэж байж тэр нөхөн сэргээлтээ хийлгэх. Гол нь яам, агентлагуудын үйл ажиллагааг сэтгэл гаргаж хийгээсэй гэж ийм хүсэлт байна. Түүнээс биш мөнгө гаргаад цацаад та нар хийлгэчихдэг ч юм биш. Энийг бол ойлгож байна.
М.Оюунчимэг: -Гарамжав гишүүнд баярлалаа.
Энд бас Ерөнхийлөгчийн Тамгын газрын яг энэ асуудал хариуцсан зөвлөх Пүрэвдаваа гуай оролцож байгаа юм байна. Та нараас асуулт асуух хүн бас байна. Уул уурхайн яамнаас төрийн нарийн Надинжаргал юм уу, Сумъяа сайд хоёрын аль нэгийг нь дууд. Хулан, тэр хоёроо дуудаж байж. Эсхүл дараа та нартай энийг тусгай ярилцах юм уу. Ямар ч гэсэн хурдан дууд.
-Сүхбат гишүүн.

А.Сүхбат: -Монгол Улсад газар, түүний хэвлий, ой, ус, амьтан, ургамал болон байгалийн бусад баялаг гагцхүү ард түмний мэдэлд төрийн хамгаалалтад байна гээд заачихсан байгаа. Хууль хэрэгждэггүй, Байгаль орчныг хамгаалах тухай хууль хэрэгждэггүй, Ашигт малтмалын тухай хууль хэрэгждэггүй иймэрхүү л дүр зураг харагдсаар олон жил болж байна. 
Миний хувьд бол олон аймаг, сумдын нутгаар явдаг. Үнэхээр хар дарж зүүдэлмээр тийм байдалд ордог. Манай Төв аймгийн Алтанбулаг сум байна, Туул голоо дагасан олон карьер, хайрга дайрганы үйлдвэртэй. Төв аймгийн Баян сум байна, тэр олон жоншны, алтны үйлдвэрүүдтэй. Төв аймгийн Сэргэлэн сум байна, тэр урд сайхан Шархай хөндийг там болгоод хаячихсан. Доошлоод Төв аймгийн Заамар сумын нутаг байна. 90 гаруй км газар голын ай сав газар алт олборлоод түүнийгээ там болгоод тавьчихсан тийм дүр зургууд харагдаж байгаа. 
Ер нь бид бүхэн ирээдүйдээ юу үлдээсэн юм бэ гэдгийг та бүхэн бодоод үзээрэй. Энэ сайхан үзэсгэлэнтэй сайхан байгалиа хэдэн овоолгоотой шороо, хүн мал унаад үхчих ийм аймшигтай байдалтай. Тэгээд хууль хэрэгждэггүй, хамтарч хийсэн, гурвалсан, дөрвөлсөн гэрээний зүйл, заалтууд хэрэгждэггүй ийм байдалтай өнөөдөр нөхөн сэргээлт дээр бас нэг тодорхой юм ярья, болохоо байлаа гэж ярьж байгаа юм. Тэгэхээр ингэмээргүй байгаа юм. Өнөөдөр төр бодлогоо гаргаж энэ дээр төрийн зангаргыг үзүүлэх цаг болчихсон байна. Хойшлуулж тавих ямар ч боломж байхгүй. Тэгэхээр хүнээ эхлээд сүлжээнд хамруулъя. Мэдээллийн санд хамруулъя. Тэгээд энэ олон компаниудаа бүгдээрээ нэг бариад авъя л даа. Уул уурхайн яам байна, Байгаль орчны яам байна, орон нутаг байна. Ингээд нэг бариад авбал наадах чинь ер нь болох юм шүү дээ.
Одоо Сүхбат гээд нэг этгээд байна, тэрийг нэг кноп дараад л төрсөн он, сар, өдрөөр ял, гавьяаг нь гаргаад ирдэг иймэрхүү мэдээллийн сан, сүлжээнд хамруулчихвал наадах чинь хаашаа гарах вэ дээ. Ийм нэг саналтай байгаа юм. Тэгээд ер нь уул уурхай гэхээр бүгдийг харлуулж ярьж болохгүй ээ. Зарим нөхөн сэргээлтээ сайн хийдэг, улсдаа татвараа төлдөг ийм үлгэр жишээ компаниуд байгаа шүү. Энэ компаниуддаа давуу эрхийг олгоод, сая Гарамжав гишүүн мэргэжлийн гэж хэллээ. Мэргэжлийн компаниудад энийг эрхийг нь өгөөд цааш нь явуулах юм бол ямарваа гэгэн алдаа завхрал гарахгүй юм уу гэж хараад байгаа юм.

Тэрнээс биш бичил уурхай, нөхөрлөл гээд явах юм бол тэр хүмүүс чинь ер нь л атга олж олох юм бол дэлэм шунал нэмэгддэг гэдэг шиг л энүүгээр нэг бултасхийж гараад л тэрүүгээр нэг гараад. Тэгээд мэргэжлийн хяналт, улсын байцаагчаас зугтаагаад болохгүй байгаа шүү дээ. Тэгэхээр энэ сүйтгэсэн газраа яах юм бэ? Энийгээ шийдэж байж дараагийн алхмыг хийх ёстой гэсэн ийм л байр суурьтай байна. Баярлалаа. 
М.Оюунчимэг: -Сүхбат гишүүнд баярлалаа. 

Түрүүн Архангай аймгийн Засаг дарга Мөнхнасан, бас Төв аймгийн Засаг дарга гээд, баахан аж ахуйн нэгжүүдэд төлбөр оногдуулчихдаг, ингэчихдэг гэх. Тэгсэн хирнээ хоёр сараар хугацааг нь хаадаг, дахиад л хоёр сарын дараа нөгөө нь үйл ажиллагаа эхлээд явчихдаг гээд. Энэ бүртгэлтэй, бүртгэлгүй, зөвшөөрөлтэй, зөвшөөрөлгүй, нэг компанийн дор арав, хориороо очоод олборлолт явуулаад тэгээд нөхөн сэргээлт дээр эзэнгүй болчихоод байгаа тухай сая Гарамжав гишүүн маш тодорхой асуултууд асуулаа л даа. Тэгэхээр би Цэрэнбат сайдыг Засгийн газрын хуралдаанд асуудал нь орж байгаа. Та нэг тодорхой хариулт өгөөч. Одоо яг асуудал байгааг бүгд ярьж байна л даа. Тэгэхээр одоо яаж шийдэх вэ, бүгдээрээ хамтарч байгаад. Одоо яг эцэст нь цэг тавиад шийдлийг нь гаргамаар байна. Тэгэхээр та энэ дээр нэг тодорхой хариулт өгөөч.
Н.Цэрэнбат: -Нэгдсэн байдлаар уул уурхайн ашиглалтын улмаас эвдэрсэн газрын тооллогоо 2018 ондоо багтаагаад улсын хэмжээнд хийгээд дуусгачихъя гэдэг үүрэг даалгаврыг аймаг, орон нутгийн удирдлагуудад хүргүүлчихсэн байгаа юм. Энэ дээр яагаад бид нар ингэх вэ гэхээр бид нар өмнө нь байгаа 4600 гаруй эвдэрчихсэн га-г тухайн үеийнхээ ханшаар сэргээхэд бид нарт 100 тэрбум төгрөг байгаад байгаа юм. Сая хэлээд байгаа үнэн. Сая Гарамжав гишүүний хэлж байгаа бол туйлын үнэн. Манай орон нутгийн удирдлагууд ч ойлгох ёстой.
Дээрээс нь Байгаль орчин, аялал жуулчлалын яамнаас улсын төсвөөр юм уу, гаднын зээл тусламжаар нөхөн сэргээлтийн ажил хийгээд өгөөч ээ гэдэг хүсэлт орон нутгаас их ирж байгаа. Гэтэл гаднын зээл тусламжууд маань одоо бид нарт Монгол Улс чинь бас буцалтгүй тусламж авдаг орон байснаа больчихсон. Одоо танай дээр байгаа хуулиараа та нар байгалийн нөөц ашигласны хураамжаас олж байгаа орлого, тэр татвараараа зориулалтын дагуу зарцуул, тэрний чинь дараа бид нар та бүгд дээр дараагийн шатны дэмжлэг туслалцаа өгье гэдэг шаардлага бас ирж байгаа гэдгийг орон нутгийн удирдлагууд маань анхаараарай.

Мөн ажил аваад 11 сарын сүүлээр бүх аймаг, орон нутгийнхаа байгаль орчин, аялал жуулчлалын газрууд руугаа албан бичиг явуулсан байгаа. Орон нутгийнхаа иргэдийн Хурлын хуралдаанаар ирэх онд байгаль хамгаалах уул уурхайн нөхөн сэргээхтэй холбоотой орон нутгийн давсан орлогоос орох мөнгийг хуулийн дагуу тавиулцгаа. Ингэснээр нь та бүгдийн ажлын үр дүнг үнэлнэ гэсэн байгаа гэдгийг бас аймаг, орон нутгийн удирдлагууддаа хэлье.

Сая Гарамжав гишүүний хэлж байгаа зарим шүүмжлэлтэй талыг бид ойлгох ёстой. Хариуцлагатай уул уурхайг хөгжүүлнэ гэдэг дээр Монгол Улсын Засгийн газрын гишүүний хувьд дэмжиж байгаа. Гэхдээ хариуцлагатай уул уурхай эдийн засгийн өсөлт нэрээр нөхөн сэргээлтээ өөрсдөө улсын нуруун дээр унагаагаад ашиг алт олоод татвар төлөхгүй ингээд зувчуулаад, дамжуулаад лиценз түрээслүүлээд яваад байгаа аж ахуйн нэгжтэй хариуцлага тооцъё гээд хариуцлагатай уул уурхайг дэмжих хүрээнд 1504 лиценз эзэмшигч аж ахуйн нэгжийн дунд нэгдсэн мэдээллйн сан болгоё гээд манай яам зориод ажиллаж байгаа. Энийг ирэх оны эхний улиралдаа хийчихнэ.
Энэ мэдээллийн сангийн дагуу аль нутаг дэвсгэрийн аль нэгж талбай дээр ямар аж ахуйн нэгж ямар хэмжээний олборлолт явуулна гэсэн хүсэлт өгсөн юм бэ, тэрийгээ авсан юм бэ, тэрнийхээ дагуу дараа жил ирэхдээ хэдий хэмжээний татвар төлсөн юм бэ, хэдий хэмжээний ажлын байр бий болгосон юм бэ, хуулийн дагуу хийсэн нөхөн сэргээлээ хийсэн үү, үгүй юу гэж орон нутаг, Байгаль орчин, аялал жуулчлалын яам, татвар, мөн Уул уурхайн яам гээд дундаа нэгдсэн мэдээллийн сантай болъё. Үүний эхлэлийг нь манай яам санаачлаад хийе гэдэг дээр бид явж байгаа гэдгийг бас та бүгдэд хэлье.
Дараагийнх, өнгөрсөн жилүүдэд орон нутаг болон Өргөдлийн байнгын хорооноос Туул гол, уул уурхайтай, устай холбоотой олон ажил зохион байгуулсны хүрээнд бид нарын хийгдэж байгаа, яригдаж байгаа ажил бол Монгол даяар мэдээлэл маань илүү тархаж байгаа. Энэний хүрээнд Хууль зүй, дотоод хэргийн яам, Авлигатай тэмцэх газраас шалгалтууд ирээд манай яаманд зөвлөмж ирсэн байгаа. Зөвлөмжийн өгсөн энэ заалт дээр 10 дугаарт өгсөн нөхцөл байдал юу вэ гэхээр нөхөн сэргээлтийн үйл ажиллагаа нэрээр 100-200 гаруй сая төгрөгийн нөхөн сэргээлтийн тендерт 700-1,4 тэрбум төгрөгийн үнэ өртөгтэй техник, тоног төхөөрөмжөө аваачаад хөдөө, орон нутагт хууль бусаар алт олборлоод байна. Энэ дээр орон нутгийн болон тухайн мэргэжлийн хяналт болон манай яамны мэргэжилтнүүд холбоотой байх магадлалтай, орон нутгаас ирж байгаа мэдээлэл ийм байна. Энийг 2018 ондоо энэ алдаагаа зас гэдэг зөвлөмж чиглэл өгсөн байгааг албан ёсоор аймаг, орон нутгийн дарга нартаа хэлье.
Мөн шинэ зөрчил болон Эрүүгийн хуулиар байгаль орчны хохирлын мөнгөн дүн гарч байж хэрэг үүсдэг байсан нь болиод шууд үйлдлээрээ хэрэг үүсдэг болсон шүү, энийг анхаараарай гэдэг зөвлөмж өгснийг бас энэ видео хурлын үеэр та бүгддээ мэдээлэл өгөх байна. Баярлалаа.
М.Оюунчимэг: -Цэрэнбат сайд, Сумъяабазар сайд хоёр ороод ирсэн байгаа дээр яг асуулт асуух байвал манай холбогдож байгаа 21 аймгаас байгаа, түрүүн бас гарч байна. Уул уурхайн яаманд Өвөрхангай аймгийн Засаг дарга Энхбат бас хэлсэн. Бичиг орон нутгаас явуулаад яг энэ уул уурхайн зөвшөөрөлтэй, зөвшөөрөлгүй ийм асуудал дээр ингээд өгөөч ээ гээд яаралтай асуудал шийдэхээр бичиг явуулахад Уул уурхайн яам дүлий, энэ асуудалд огт хариулт өгөхгүй хандаад байна гэж сая бас Өвөрхангайн Засаг дарга асууж байна л даа. Яагаад гэвэл та нартай холбоотой зөвшөөрөлтэй холбоотой асуултууд нэлээд их гарч байна. Тэгэхээр Сумъяабазар сайд та яг ажлаа аваад бас удаагүй байгаа. Тодорхой уулзалт Улаанбаатар хотод хийсэн. Энэ дээр та бас мэдээлэл өгчих үү.
Д.Сумъяабазар: -Өнөөдрийн хуралд оролцож байгаа 21 аймгийн төлөөлөл хүрэлцэн ирсэн, та бүхэндээ энэ өдрийн мэндийг хүргэе. Өргөдлийн байнгын хороон дээр нээлттэй сонсголын танхимд өнөөдрийн тулгамдаж буй олон асуудлаар бас ингэж нээлттэй хэлэлцүүлэг, онлайн нэвтрүүлгээр шууд холбогдож байгаа нь их зөв зүйтэй алхам бол байна гэж үзэж байна. 

Уул уурхайн салбар өнөөдөр бас иргэдийг бухимдуулдаг ийм салбар болчихоод байгаа юм. Ашигт малтмал, уул уурхайн салбар гэдэг бол уул нь өөрөө геологитойгоо ороод, хүнд үйлдвэртэйгээ ороод Монгол Улсын хөгжлийн суурь салбар. Тэгэхээр би одоо хөдөө, орон нутгийн 21 аймгийн удирдлагууд зарим нь энд хүрэлцэн ирсэн байна. Өнгөрсөн 2017-18 онд хийсэн гэрээний дүгнэлт, аймгийн удирдлагуудаас би тийм юм нэхмээр байгаа юм. 2018 онд дахиад хийнэ. Жишээ нь, яг Увс аймаг, Говь-Алтай аймаг, Хөвсгөл аймаг, Өвөрхангай аймаг, Архангай аймаг. Тулгамдаж байгаа асуудлууд, дээрээс нь хайгуул хийх, олборлолт явуулж байгаа бүгдийг нь төрөлжүүлээд алт бол алт, зэс бол зэс, нүүрс бол нүүрс. Тэгээд биелэлт, гүйцэтгэл, хэрэгжилт, орон нутагт орж байгаа өгөөж.
Уул уурхайн яамнаас ашигт малтмал, нөөц ашигласны татвар, орон нутагт очих ёстой 30 хувийг нь орон нутагт үлдээх. Энийг би Хүрэлбаатар сайдтай 12 сард аймгийн удирдлагуудтай бас нээлттэй өргөн хурал хийсэн. Түүн дээр Сангийн сайд бол амласан ийм зүйлүүд байгаа. Энийг ажил хэрэг болгоно. 30 хувь орон нутагтаа үлддэг байх ёстой. Энэ уур бухимдал хаанаас гараад байгаа юм бэ гэхээр орон нутагт алтыг нь аваад авдрыг нь хоосон орхиод байгаад иргэд маань, орон нутаг маань жаахан эсэргүүцэл, тийм дургүйцэлтэй байгаад байх гэж би бодож байгаа юм.
Уул уурхайгүйгээр урагшаа явахгүй ээ. Уул уурхайг бид нар хариуцлагатай, ил тод, нээлттэй байдлаар уул уурхайг хөгжүүлж байж Монгол Улс угаасаа хөгжинө. Энэ салбарт гадаадын хөрөнгө оруулалт хөрөнгө оруулалт хийдэггүй. Энэ салбар бусад салбараа тэтгэдэг, энэ салбар бусад салбарын хөгжлийн түүчээ нь болдог.  Тэгэхээр уул уурхайн салбарыг өнөөдөр муухай харагдуулах гэж байна, уул уурхайн салбар өөрөө муу байна гэдэг бол нэг талаасаа бас удирдаж байсан удирдлагуудтай шууд холбоотой. Хөгжил, амжилт гэдэг бол хувь хүнтэй, багтай шууд холбоотой байдаг. Тэгэхээр шинэ зохион байгуулалтад орж ажиллаж байгаа. Өнгөрсөн 10 сарын сүүлээр ажлаа авсан. Сар гаруйн хугацаанд ажиллаж байна. Монгол Улсын өндөр түвшин хэмээгддэг 10 бүс, дөрвөн бүс дээрээ Уул уурхайн яам 95 жилийн ойгоо угтаж чуулганаа хийсэн.
Зүүн бүсэд тулгамдаж байгаа асуудал их байгаа байх, төвийн бүсэд тулгамдаж байгаа асуудал их байгаа байх. Тэр үед хариуцаж байсан сайд нь байгаагүй учраас энэ нэгтгэсэн байдлаар Уул уурхайн яам Монгол Улсын уул уурхайд тогтвортой хөгжил сэдвээр чуулганыг хийсэн. Энэ чуулган дээр энэ тулгамдаж байгаа, яригдаж байгаа бүх зүйлүүд яригдаж багцлагдаж гарч ирсэн.  2018 оны эхний улиралд багтааж бид нар Монгол Улсад эрдэс баялгийн салбарын үндэсний хөтөлбөрийг хэрэгжүүлэхээр уриалга гаргаад түүнийгээ 2018 оны 1 дүгээр улиралд багтааж бид нар хийж гүйцэтгэж гаргана гэж бодож байгаа юм.

Нөхөн сэргээлт хийхгүй байгаа байгаль орчинд ээлгүй байгаа энэ талын юм бол хөдөө орон нутагт их байгаа. Одоо Байгаль орчны сайд сууж байна. Байгаль орчны яам болон Хүнс, хөдөө аж ахуй, хөнгөн үйлдвэрийн яам, Уул уурхай, хүнд үйлдвэрийн яам газар тариалангийн бүс нутаг, малын бэлчээр, өвөлжөө, хаваржаа дээрээс нь байгаль орчны түүхийн дурсгалт газрууд, эртний өвгөдийн онголсон шүтээн газрууд, урт нэртэй хууль дотроо бид нар усан сан бүхий газар, ойн сан бүхий газар гээд бүх цэгүүдийг бид нар 2018 оны 1 дүгээр улиралдаа багтааж гаргаад бүх зүйлүүдийг тодорхой болгоно. Тэгж байж бид нар цаашдаа уул уурхайн салбар хөгжих, уул уурхайн салбар, хөдөө аж ахуйн салбар, байгаль орчны салбарын хоорондын уялдаа холбоо, тэр цэгүүдийг гаргаснаар аль цэг нь хаанаас нь уул уурхай явах юм бэ, хаана нь хөдөө аж ахуй яван юм бэ, хаана нь аялал жуулчлал, байгаль орчны салбар нь явах юм бэ гэдэг ийм чиглэлүүдээр бид нар үйл ажиллагаа хийж хэрэгжүүлнэ гэж бодож байгаа.
Тэгээд асуулт байвал хариулъя.

М.Оюунчимэг:  -Нэг асуулт байна. Сая ч бас дурдлаа. Зөвшөөрөлтэй аж ахуйн нэгжүүд бас тодорхой хариуцлагатай нөхөн сэргээлтийг хийж байна. Зөвшөөрөлгүй нинжа гээд хүмүүс маань огт хийхгүй, тэгсэн хирнээ хайгуулын лиценз, зөвшөөрөл авчихсан тийм компаниуд маш их байна. Ийм хүмүүстэй бид яаж хариуцлага тооцох юм бэ, яаж эд нарыг дахин зөвшөөрлийг нь цуцлах вэ, яах вэ гэсэн асуултууд их гар байна л даа. Тэгэхээр дэлхийн бусад улс орнууд яг энэ ашигт малтмалын ашиглалтын хайгуул лиценз энэ улсуудад нөхөн сэргээлтийн төлбөрийн 50 хувийн урьдчилгаа аваад тэрийгээ Ашигт малтмалын газартаа ч юм уу, тусгай сан бий болгож байршуулчихаад тэгээд явцын дунд нь эргээд нөхөн сэргээлтийг нь хийх баталгаа нь тэр нь болоод өгчихдөг тийм журам бараг дэлхийн олон оронд өнөөдөр уул уурхайн салбар нь эдийн засгаа авч явж байгаа. Гэхдээ энэ нь өөрөө бас хариуцлагатай уул уурхай болчихсон улс орнууд байдаг юм билээ. Ийм асуудлаар зохицуулалт дээрээ бас танд тооцоолж байгаа юм байна уу?

Д.Сумъяабазар: -Ер нь энэ хийдэл, давхардлыг арилгах ёстой. 2009 онд Монгол Улсын Ерөнхийлөгч Цахиагийн Элбэгдорж уул уурхайн салбарт лиценз олголтыг зогсоосон. 5 жил зогсоосон. 5 таван жил зогсоосон үйлдэл нь эргээд барилгын салбарт хүнд цохилт болсон гэж  2014 онд тухайн үед Их Хурлын дарга байсан З.Энхболд дарга тэр үед бас хуулийн төсөл оруулж ирж байсан. Тэр нь Түгээмэл тархацтай ашигт малтмалын тухай хууль гэж. Энэ хууль барилгын салбараа тэтгэх зориулалтаар гарсан. Энэ хуультай уялдаад хөдөө орон нутаг, Ашигт малтмал, газрын тосны газар, Уул уурхай, хүнд үйлдвэрийн яам гээд хоорондын уялдаа холбоо эндээс цаашаа алдагдсан зүйлүүд энэ дээр гарна. 

Ерөнхийлөгчийн хориг таван жилийн дараа цуцлагдсан. Хоригийг тойрч гарсан хууль одоо хүчингүй болох ёстой гэж бодож байгаа юм. Одоо хүчин төгөлдөр мөрдөгдөж байгаа. Энэ хууль дээр алдаа завхрал их байгаа. Тэгэхээр энэ хуулийг хүчингүй болгох санал явж байгаа. Хуулийг хүчингүй болгож ердийн ашигт малтмалын нөхцөлөөр зохицуулагдаж буцаж эрх зүйн зохицуулалттай, одоо явж байгаа хэвийн хэмжээнд нь оруулахгүй бол. Энэ Түгээмэл тархацтай ашигт малтмалын ард хайрга дайрга олгоно гэчихээд алтны тусгай зөвшөөрөл өгчихдөг, цэгүүд дээр нь өгчихдөг, нүүрс өгчихдөг. Тэгээд орон нутаг нь хариуцдаггүй. Явж, явж хэргийн эзэн гэдэг нь Уул уурхай, хүнд үйлдвэрийн яам болдог. Тэгээд орон нутагтай би энэ дээр хатуу гэрээ хийж. Орон нутгаа дэмжинэ, орон нутгаасаа дэмжлэг авна. Тэгэхдээ аль, аль талдаа хариуцлагатай байх ийм гэрээг хийхийг орон нутгийн удирдлагууд, аймгийн Засаг дарга нартай албан бусаар би хүргүүлсэн байгаа. 
Энэ гэрээний зүйл заалт зөвхөн гэрээ байгуулаад, байгуулсан гэрээгээ аваачаад сейфэндээ, тумбочкандаа хийчихдэг ийм юм биш. Ийм байлгахгүй, угаасаа. Энэ гэрээ ямар гэрээ байх вэ гэхээр энэ гэрээ улирал, улирлаар нь гэрээгээ дүгнэдэг, оны эцсээр нийт хийсэн ажлын хэрэгжилт, биелэлт, гүйцэтгэл дээр нь үнэлэлт, дүгнэлт өгч эргээд орон нутагтай бид нар ямар хэмжээний орлого оруулсан, ямар хэмжээний ажил хийсэн юм бэ, нөхөн сэргээлт нь аль зэрэг явж байгаа юм бэ. Үнэхээр хууль бус алт олборлож байгаа ч юм уу, хууль бус ашигт малтмал олборлож байгаа хүмүүстэй хэрхэн тэмцэж гэх мэтчилэн бид нар энэ хийдэл давхардлыг арилгахын тулд энэ Түгээмэл тархацтай ашигт малтмалын тухай хуулийн төслийг оруулж ирнэ.
Дараа нь, эрх зүйн зохицуулалтыг бас бодож байгаа. Ялангуяа бичил аргаар буюу хоршиж нийлж хамтарч алт олборлох, ашигт малтмал олборлох хүмүүсийг бид нар хэрхэн яаж зохицуулах вэ гэдэг дээр Швейцарийн хөгжлийн агентлагтай Уул уурхай, хүнд үйлдвэрийн яамны хамтарч ажиллаж хийх ажлууд бидэнд байгаа.  Гэхдээ энэ зохицуулалтыг хийхдээ бид нар хууль бусаар татвараас зугтаадаг аргууд нь зарим аж ахуйн нэгж дээр байгаа шүү. 
Ялангуяа томоохон аж ахуйн нэгжүүд өөрсдийнхөө алтны талбайг ашиглахгүй байдлаар доошоогоо түрээслэх байдлаар, энэ нь цаад талдаа яах вэ гэхээр татвараас зугтааж байгаа юм, хариуцлагаас зугтааж байгаа юм, нөхөн сэргээлтээс зугтааж байгаа юм, орон нутгийн хөгжлөөс зугтааж байгаа юм. Дээрээс нь тэнд ажиллаж байгаа ажилчдын эрх ашиг гээд бүх зүйлүүдээс зугтааж байгаа шүү. Эд нартай бол Эрүүгийн хуульд өөрчлөлт оруулж байгаад Эрүүгийн хуультай нь уяж өгөөд ялангуяа ийм хууль бус, хууль дээгүүр давсан, хуулиас зугтаасан ийм хүмүүстэй хатуу тэмцэнэ гэдгээ би удаа дараалан хэлж байгаа. Хууль зүй, дотоод хэргийн яамтай хамтраад хуулийн төсөл боловсруулагдаад одоо ингээд явж байгаа.
М.Оюунчимэг: -Баярлалаа. Манай Өргөдлийн байнгын хороо ч гэсэн Их Хурлын түвшинд яг саяын ярьсан асуудлуудтай хамтарч ажиллах болно. Танд баярлалаа.

Баатарбилэг гишүүнд асуух асуулт? Сайдыг байгаа дээр.

Өвөрхангайн Засаг дарга, Өвөрхангай аймгаас маш олон бичиг цаг үеийн шаардлагатай юм явуулахад хариу ирэхгүй байна, Уул уурхайн яам гээд байсан. Та тэрийг анхааралдаа аваарай. Өвөрхангайн Энхбат дарга ярьж байсан.

-Эндээс асуулт асууж санал хэлэх гишүүд?

Ганболд.

Л.Ганболд: -Бүгдэд нь өдрийн мэнд хүргэе. Өнөөдөр Өргөдлийн байнгын хорооны хуралд сууж өнөөдөр тухайн мэдээллүүдийг авч ярилцаж байна. Манай Хөвсгөл аймаг бол аялал жуулчлалд түшиглэсэн хөдөө аж ахуй, мал аж ахуйгаа голлосон ийм хөгжлийг урт хугацааны бодлогодоо төлөвлөн ажиллаж байгаа. Тэгээд энэ утгаараа харьцангуй уул уурхайн асуудал Хөвсгөл аймагт гайгүй. Ийм алтны асуудал гэхэд бид нар 2017 онд таван удаагийн хууль бус алт олборлолтын үйл ажиллагааг таслан зогсоосон. Нинжа зэргийн оролдлого гэх мэт. Тэгэхдээ Хөвсгөл аймагт бид уул уурхайгаар хөгжихгүй гэсэн ийм зорилгоо 2030 он хүртэл тавьчихсан ажиллаж байгаа.
Өнөөдөр бид нарт аймагт үүсэж байгаа нэг асуудал бол түгээмэл тархацтай ашигт малтмалыг ашигласны нөхөн сэргээлт буюу онгорхой нүхнүүд өнөөдөр асуудал үүсгэж байгаа юм. Өнөөдөр аймагт аль хир их бүтээн байгуулалт хийнэ, тэр хэмжээгээр аймагт онгорхой нүх үлдээд байна. Би өнөөдөр энд уулзаж хэлэх гэж байгаа зүйл бол энэ бүтээн байгуулалтыг дагаад түгээмэл тархацтай ашигт малтмал. Өнөөдөр хайрга, элс, дайрга чулуу ашигладаггүй бүтээн байгуулалт байхгүй. Өнөөдөр зам адилхан, барилга адилхан бүгд. Сумын төв ч адилхан, аймгийн төв ч адилхан зам дагаж бүгд адилхан. 
Энэ дагуу өнөөдөр яг аймгийн Засаг даргын үүрэгт ажлаа аваад жил гаруй хугацаанд үзэхэд манай аймагт түгээмэл тархацтай ашигт малтмалын нөөцийн судалгааг бүрэн гаргачихсан ийм асуудал нэг ч байдаггүй. Үүнтэй холбоотойгоор жилийн өмнөөс би бас өмнөх Засгийн газар, сайдуудад санал тавиад манай аймаг дээр нөөц тогтоох ажил ийм арга хэмжээ зохион байгуулаач гэсэн чинь төсөв хөрөнгөгүй гээд бас болоогүй ээ. Тэгээд энэнтэйгээ холбоотойгоор аймагтаа нэг ажил хийх гээд төлөвлөөд явж байгаа.

Хоёрт, би эндээс Сумъяабазар сайдад бас хэлмээр байна. Энэ барилгын компаниуд байгаа, гүйцэтгэж байгаа төсөв, Өргөдлийн байнгын хорооны зүгээс Улсын Их Хурлын гишүүдийн түвшинд гүйцэтгэл дээр нь байгалийн түгээмэл тархацтай ашигт малтмал ашиглаж байгаа бол төд, төдөн хувийн төлбөрүүд нь сум, орон нутагт нь ордог ийм орлогуудыг нь бүрдүүлмээр байна. Би аймгийнхаа нэг л жишээ хэлье. 2012-2017 оны түгээмэл тархацтай ашигт малтмалаас аймагт ямар орлого орсон бэ гэвэл 2012 онд 19 сая, хамгийн дээд тал нь 2015 онд 43 сая, 2017 онд одоогийн байдлаар гүйцэтгэлд 31 сая. Тэгээд бодоод үзэхээр чинь бид нарт 30, 40 тэрбум төгрөгийн хөрөнгө оруулалт хийгдсэн мөртлөө дөнгөж 0,1 хувийн татвар бөгөөд манай аймагт орлого орж ирсэн байгаа юм. Би үүнээс харж байгаа нь буцаад тэд нар сэргээж чадахгүй баялаг. Тийм болохоор бид нар энийгээ бас зохих орлого олж авъя. Хоёрт бүрэн хяналтанд оруулж авъя гээд.
Ингээд аймагтаа аймгийн Засаг даргын захирамжаар ажлын хэсэг байгуулсан. Байгаль орчин, аялал жуулчлал аймгийн Засаг даргын Тамгын газрын харьяа хэлтсүүд гээд. Ингээд би яаж байна вэ гэвэл эндээсээ өнгөрсөн хугацаан дахь алдаа, оноо, хяналт үнэлгээ гаргаж ирж байгаа юм. Аймагт өнөөдөр зам барьсан компаниуд аймагт ямар татвар хураамж төлсөн юм бэ? Барилга, том объектууд барьсан байгууллагууд ямар хураамж төвлөрүүлсэн юм бэ? Өнөөдөр би эцсийн дүндээ голын эрэг дагуу ухуулсан нүхэн дээрээ загас үржүүлгийн фермер байгуулах гээд өнөөдөр ТЭЗҮ боловсруулаад ингээд өөрсдөө хувийн хэвшилтэйгээ сүүлд нь ийм арга байдал руу орж байна шүү дээ.
М.Оюунчимэг: -Баярлалаа. Бид нар саяынхыг бүгдийг нь бичээд авсан байгаа. Тэгэхээр ямар шугамаар асуултад.
Д.Сумъяабазар: -Ганболд даргын асуултад хариулъя. Ер нь орон нутагт орлого төвлөрүүлнэ гэдэг дээр санал нэг байгаа юм. Ялангуяа орон нутгаас бид нар олборлож ашигт малтмалыг нь олборлож байгаа түгээмэл тархацтай байна уу, алт зэс байна уу, бүгдээрээ л тэр орон нутагт тодорхой ашигт малтмалын нөөц ашигласны татварын 30 хувь орон нутагт үлдэх ёстой гэдэг. Тэгж байж бид нар орон нутгийн хөгжилд анхаарч тэнд ажиллаж, амьдарч байгаа иргэдийнхээ эрх ашгийг хангаж явахгүй бол энэ зөрчил цаашдаа улам даамжрах ийм хандлагатай байгаа. Энэ дээр ер нь Уул уурхай, хүнд үйлдвэрийн яамны зүгээс онцгойлж ажиллана гэдгээ бас хэлмээр байна.

Түгээмэл тархацтай ашигт малтмалтай холбогдуулаад энэ хуулийн төсөл хүчингүй болоод гараад ирэхээр ердийн Ашигт малтмалын тухай хуулиараа бүх юм чинь явчихна. Тэгээд энэ дээр бид нар Уул уурхай, хүнд үйлдвэрийн яамны зүгээс 21 аймагтайгаа 2018 оны 2 сар дотроо багтаж бид нар гэрээгээ хийх ёстой. Энэ гэрээн дээрээ Хөвсгөл аймагт яг саяын хэлдгээр түгээмэл тархацтай ашигт малтмал, барилгын хайрга, дайргатай холбоотой, бүтээн байгуулалтад оролцож байгаа хайрга, дайргын гол орд, нөөц авах газруудаа бас цэгээ зааж өгөөд. Дээрээс нь ашиглуулахгүй гэдэг уул уурхайтай жишээ нь Бүрэнхааны орд гээд фосфоритын орд гээд нэлээн дуулиантай зүйлүүд байдаг. 
Энэ мэтчилэн зүйлүүдийг та хэд жишээ нь бүгдийг нь доош нь жагсаагаад эрэмбэлээд гэрээндээ тусгаад тэгээд төрөлжүүлээд оруулж ирэх ёстой. Тэгээд хоёр талаас, эхний улирал, дараагийн улирал гээд эхний хоёр улирлын байдлаар гэрээгээ улирал, улиралд нь дүгнээд, үнэлэлт, дүгнэлтээ өгөөд алдаа, оноогоо дүгнээд цаашдаа тэр алдаагаа засаад ингээд эрчтэйгээр урагшаа явна. Энэ бол өөрөө уул уурхайн салбарыг бас зөв харагдуулах, ахиад дээрээс нь хариуцлагатай байх үндсэн нөхцөл нь гэж би бодож байгаа.

Ахиад нэг зүйлийг хэлмээр байгаа юм. Энд хайрга, дайрга гэсэн дээр Зам, тээвэр, хөгжлийн яамтай холбоотой нэг асуудал гардаг. Одоо төмөр замын бүтээн байгуулалт, авто замын бүтээн байгуулалт, том бүтээн байгуулалтын ажил гээд. Яг хайрга, дайргатай холбоотой зөвшөөрлүүдийг очоод ухчихдаг. Яг тэр том нүхнүүд замын хажууд явж байхад бүгдээрээ байдаг юм байна. Энэ нүхнүүдийг Уул уурхайн яам гэж хардаг шүү. Энийгээ тухайн орон нутаг өөрөө гэрээ гүйцэтгэлээр хийж байгаа бол нөхөн сэргээлтээ хийдэг, гэрээлэлтээ дардаг, яг байгалийнхаа буцах түвшинд нь оруулах тийм шаардлагуудыг замын компаниудад давхар тавьж өгөөрэй. Мэргэжлийн хяналт ч гэсэн энэ дээр бас анхаарлаа хандуулах нь зүй ёсных байх. Тэгэхгүй бол нөгөө Уул уурхайн яам ухаад явчихсан гээд зам энд тэнд онгойчихсон нүхнүүдийг бас тэгж андуураад эндүүрээд байдаг зүйл байдаг гэдгийг хэлэх нь зөв. Баярлалаа.
М.Оюунчимэг: -Баярлалаа. Та тэмдэглэлд тэмдэглүүлж болно. Одоо гишүүдийн санал сонсоно. Би Цагаанхүү даргад нэг хэлмээр байна. Сая бас аймгийн Засаг дарга нар бүгд л ярьж байна. Мэргэжлийн хяналтаас болоод Ерөнхийлөгчийн Тамгын газраас Уул уурхайн яам, Байгаль орчны яам гээд энэ шалгалт, давхардаад маш их, бүр дэндүү их ирж байна. Хяналт шалгалт. Тэгсэн хирнээ хийгдэж байгаа юм юу ч байхгүй. Сая хэлээд байна шүү дээ. Давхардаад ороод бие биенээ шалгаад л байдаг, тэгээд нэг хэсэг хугацаанд зогсоодог, журам гаргадаг, тэр нь хэрэгждэггүй. Ялангуяа мэргэжлийн хяналтын газрын байцаагч нар дүлийрчихсэн, эсхүл ашиг хардаг, эсхүл тухайн газартайгаа очоод тохиролцчихдог гэсэн асуудлууд маш их гарч байна. Ер нь танай ажилд маш их шүүмжлэл байдаг. Та энэ дээр нэг.

Н.Цагаанхүү: -Ойлголоо.

М.Оюунчимэг: -Тайлбар тавихдаа биш Цагаанхүү дарга аа, би дуусаагүй байна. Та байж бай. Яг энэ дээр сүүлийн, манай энэ өргөдөлтэй холбоотой, энэ 21 аймгийн, сая Цэрэнбат сайд, Сумъяабазар сайд хэллээ. Цаашид хийхтэй холбоотой, бид ийм юман дээр нь яг ингэж хийхгүй бол болохгүй байна. Энийг нь бид нар сая авч арга хэмжээ авсан боловч болоогүй байгаа гээд яг тодорхой тийм юмаа хэлээдэх дээ.
Н.Цагаанхүү: -Саяын аймгуудын дарга нар жишээлбэл, Өвөрхангайн дарга маань ярьж байна. Өнгөрсөн он жилүүдэд Байгаль орчны яам, мэргэжлийн хяналтын байгууллага, цагдаагийн байгууллага хоёр нэг группээр явсан. Хоёрт нь, Монгол Улсын Ерөнхийлөгчийн Тамгын газраас бас уул уурхай, байгаль орчинтой холбоотой асуудлаар бас ажлын хэсэг гаргая гээд санал ирээд бас нэг явсан. Энэ нь бол тус тусдаа явсан гэж би ойлгож байна. Тэрнээс биш яг Байгаль орчны яам нь очоод л, мэргэжлийн хяналт нь очоод, цагдаа нь очоод байгаа ийм зүйл огт байхгүй гэдгийг бас хэлье. Дандаа хамтарч явсан гэдгийг хэлье, нэгд.
Хоёрдугаарт нь, өнөөдөртөө зарим нэгэн хууль, эрх зүйн орчинд бид нар эргэж харах асуудлууд байна гэж би харж байгаа. Юу вэ гэхээр тухайлбал, өмнө нь мөрдөгдөж байсан хууль тогтоомжууд дээрх зүйлүүдийг Зөрчлийн хууль руу оруулж зөөлрүүлсэн ийм асуудлууд байна. Мэргэжлийн хяналтын байгууллага хэдэн байцаагчид нь үнэмлэхээ үзүүлээд хүний хувийнх нь өмч буюу тухайн байгууллага иргэнийх нь өмчид нь халдах эрх нь мэргэжлийн хяналтын байгууллагын байцаагч гэдэг эрх нээгдсэн учраас түүгээр нь мэргэжлийн хяналтын байгууллага явъя, ажилд хамт явъя, цуг яваач ээ, үнэн бодит байдлыг нь тогтоогооч ээ, лацдаач ээ, ломбодооч ээ, торгуулаач ээ, торгуулийн арга хэмжээ авна гэдэг талаасаа, нэг талаасаа. Нэг талаасаа хуулийн хэрэгжилтийг хянах талаасаа. 
Аль, аль талаас нь бид нар нийтлэг эрх ашгийн үүднээс эрх зүйнх нь орчны хэрэгжилтийг ямар байдалтай байна вэ гэдэг талаас нь хууль, эрх зүйн орчинд ажиллаж байгаа. Энэ тохиолдолд жишээлэхэд саяын өнгөрсөн 7 сард Сэлэнгийн районд Байгаль орчны яам, манайх, цагдаа явлаа гэхэд төвөөс шалгалт гарах гэж байна гээд нөгөө жижиг дунд уул уурхай эрхлэгч нөхдүүд чинь нөгөө техник хэрэгслээ мод юманд нуудаг, жалга нуманд нуудаг, бараа, бүтээгдэхүүнээр бүтээдэг, цааш нь байрлалыг нь сольдог. Тэгээд л аймаг, орон нутаг дээр нь очоод тодорхой юмнуудаа авдаг. Тэгээд ирээд улсын байцаагчийн актыг төрийн захиргааны байгууллагууд бусад байгууллагуудад хүргүүлж байна. Энэ дээр бас дорвитой өөрчлөлт юмнууд хийгдэхгүй байгаа юм гэж бас шүүмжлэлтэй хандаж байна.
Тухайлбал, Баатарбилэг гишүүний тойрог дээр нэг ноцтой асуудал байдаг. Түрүүчийн Орхон голын өнгөрсөн жил бохирдсон, энэ жил бас асуудал гарсан гээд. Тэгээд газар дээр нь очоод нөхөн сэргээчихсэн газраа хэдэн жилийн дараа дахиж хөндийлж шигшиж авч дахиад алт олборлож байгаа энэ зүйл дээр нь эргэж зөвшөөрөл өгч байгаа ийм зүйлүүд байгаа. Энэ Байгаль орчны яамны нөхөн сэргээлтийн асуудал хариуцаж байгаа  төлөвлөгөө, юманд. Мэргэжлийн хяналт бол төлөвлөгөө, төлөвлөгөөнийх нь асуудал дээр нь бид хяналт тавиад батлах эсэхийг нь төрийн захиргааны төв байгууллага батлаад явж байгаа юм. Нэг ийм учир дутагдалтай зүйлүүд бий.
Хоёрдугаарт нь, бид энийг бас эрх зүйн талаас нь аваад үзэхээсээ гадна бид нийгэмд соён гэгээрүүлэх чиглэлийн ажлууд салбар, салбар чиглэлийн байгууллагууд бас учир дутагдалтай ажиллаж байна гэж. Аймаг, орон нутгийн байгууллагууд, бусад төрийн байгууллагууд, тэдний уялдаа холбоо, тэгээд хэвлэл, мэдээллийн салбар бол энэ нийгмийг соён  гэгээрүүлэх чиглэлд учир дутагдалтай ажиллаж байгаа. Энэ дээр бас эргэж харах асуудлууд байна.
Энийг дагаад бас нэг ийм, ундны усны асуудал байгаа юм. Нөхөн сэргээх газрууд дээр ундны усны эх үүсвэр үнэхээр хүн, мал, амьтан хэрэглэж болох, болохгүй асуудлууд бол, ялангуяа ундны ус дотор хүнд металл байгаа. Энийг Монгол Улсад өнөөдөр Геологийн төв лаборатори, дээр нь Ус сувгийн удирдах газар хоёр шинжилж байна. Өөр багаж бол ICPP гэж багаж байгаа. Маш өндөр өртөгтэй. Тэгээд БНСУ-ын Меморандагийн нөхөн сэргээлтийн корпорацийн хөрөнгө оруулалтаар Ашигт малтмалын Хэрэг эрхлэх газарт энэ лабораторийн энэ багажийг өгчихсөн юм билээ. Тэгээд нөхөн сэргээсэн газрууд дээрээ хүн, мал, амьтны ундны усын асуудлыг шинжилж судлах асуудал байгаа юм.
М.Оюунчимэг: -Цагаанхүү дарга аа, энэ Өргөдлийн байнгын хороон дээр миний мэдэхийн л. Би сүүлийн хоёр жил ингээд явж байна. Яг ийм чухал асуудлууд ирэхэд та өнөөдөр би анх удаа Өргөдлийн байнгын хорооны хуралд сууж байгааг харж байна л даа. Өмнө нь дандаа танай ажилтнууд сууж байсан. Тэгээд сая та хэллээ, үүсмэл орд дээр тодорхой журам гаргаж өгч асуудлыг шийдэхгүй бол болохгүй нь харагдаж байна. Усны төлбөр, сая таны ярьж байгаа журмууд байна, байгаль орчны, ийм. Сая хэллээ, Архангай аймгийн Орхон голын юун дээр асуудал үүссэн гээд тэгж байна. Та энэ юмнуудаа яг оруулж ирээд одоо шийдүүл. Бид нарт өг. Энэ Өргөдлийн байнгын хорооны одоо гарах дүгнэлт дээр юуг цуг гаргаж байж шийдэх вэ гээд тэр шийдлээ өг. Энд зүгээр яриад явахдаа биш бүгдээрээ хамтраад энэ шийдлүүдийг нь одоо олоод цаашаа явъя. Яагаад гэвэл бид яг тэгэхийн төлөө одоо ингээд баг болж ажиллая гээд бүгдээрээ нэг зүг хараад байж байгаа юм.

Одоо ингээд гишүүдийн саналыг сонсчихъё. Тэрнээс гадна яг энд сая яриагүй аймгуудаас одоо энэ хурлаас гарах тэмдэглэл болоод цаашид яамдад өгөх саналд тодорхой саналд тодорхой, давтагдаагүй тийм санал байвал та бүхэн маань нэрээ хэлээд саналаа өгч болно шүү гэдгийг холбогдож байгаа бусад аймгийнхандаа бас дуулгая гэж бодож байна. Тэгэхээр санал хэлэх гишүүд байна уу?
Ерөнхийлөгчийн Тамгын газрын байр суурийг сонсчихъё, 3 минут.

Д.Пүрэвдаваа: -Та бүхний энэ өдрийн мэндийг хүргэе. Монгол Улсын Ерөнхийлөгчийн Тамгын газрын Байгаль орчин, хот, хөдөөгийн хөгжил, агаарын бохирдлын асуудал хариуцсан зөвлөх Пүрэвдаваа байна.
Сая сонссон байх, Ерөнхийлөгчийн Тамгын газраас ажлын хэсэг тодорхой аймгуудаар явж ажилласан гээд. Баянхонгор, Өвөрхангай, Архангай гэсэн гурван аймгуудаар явж ажилласан. Ажлын хэсгийг ахалсан хүн нь би байгаа. Ажлын хэсгийн бүрэлдэхүүнд Уул уурхайн яам, Байгаль орчны яам, Мэргэжлийн хяналтын ерөнхий газар, Авлигатай тэмцэх газар, Ерөнхийлөгчийн Тамгын газраас гээд ийм бүрэлдэхүүнтэй явсан байгаа.
Засгийн газарт чиглэл өгөх байх гэж бодоод тодорхой хэмжээний санал, асуултууд байна. Би бол газар дээр нь очоод харахад хууль хэрэгжихгүй байгаа нь мэргэжлийн байгууллагууд өөрсдөө хэлсэн, нотолсон учраас энэ хууль хэрэгжилт дээр анхаараач ээ. Мэргэжлийн хяналтын ерөнхий газар бол түрүүн Цагаанхүү дарга хэлсэн, их тодорхой шаардлагуудыг тавьдаг юм билээ. Тэгээд орон нутаг хэрэгжүүлдэггүй, хуулиа сахидаггүй. Энэ нь баримтаар нотлогдож байгаа. Жишээгээр би та бүхэнд хэлэхэд Ашигт малтмалын тухай хуулиар байгалийн баялгийг олборлох эрхийг зөвхөн Засгийн газрын төв байгууллага өгөх ёстой. Яам болон агентлаг нь өгөх ёстой гэж ойлгож байгаа.
Гэтэл сая Баянхонгор аймгийн Засаг дарга албан ёсоор хэллээ. Нөхөн сэргээлт хийхийн тулд тодорхой олборлолт хийх эрхийг нь бид нар олгодог гээд. Сая өөрийн биеэр хэллээ шүү дээ. Энэ нь хууль зөрчиж байгаа юм, нэгдүгээрт. Ямар нэгэн нөхөн сэргээлт хийхийн тулд тухайн газрын хэвлийд байгаа баялгийг аймгийн шийдвэр гаргаж олгох нь хууль зөрчиж байгаа юм. Үүнд хяналт тавьж байгаа байгууллага нь сумын байцаагч байдаг. Сумын байцаагчийг босоо удирдлагатай байх ёстой байтал орон нутаг томилдог. Орон нутаг өөрөө өөрсдийгөө хянана гэдэг бол байхгүй. Мэргэжлийн хяналтын газрыг бас тодорхой хэмжээнд ойлгож дэмжих ёстой юм билээ. Ийм саналтай байна.

Дээрээс нь, Ашиг сонирхлын зөрчлийн тухай хуулиар бол зөрчлүүд гарч байгаа. Жишээгээр Баянхонгор аймаг дээр 28 аж ахуйн нэгжтэй нөхөн сэргээлтийн гэрээ байгуулснаас 22 аж ахуйн нэгж нь үйл ажиллагаа явуулсан байдаг гэж байгаа юм. Эдгээр байгууллагуудаас 3,4 тэрбум төгрөг орон нутгийн байгууллагын дансандаа төвлөрүүлээд, төвлөрүүлсэн мөнгөө 50 хувийг нь аймаг ашигладаг, 30 хувийг нь суманд нь өгдөг, 20 хувийг нь багт нь. Баг бол данс, нягтлан байдаггүй учраас шууд компанид нь шилжүүлдэг. Үндсэндээ 3,4 тэрбум төгрөгийн  20 хувийг ямар ч төрийн хяналтгүйгээр компанид шилжүүлсэн байдаг. Ийм зөрчлүүд ажиллах явцад гарсан.

Тэгээд Өвөрхангай, Архангай аймагт ажиллахад А лицензтэй буюу ашиглалтын лицензтэй байгууллагууд нь хэсэгчлээд түрээсийн байгууллагуудаар оруулсан байдаг. Эдгээр нь уулын ажлын төлөвлөгөө, нөхөн сэргээлтийн төлөвлөгөөгөө огтхон мөрддөггүй. Тэгээд тэр нөхөн сэргээлтийн гэрээ байгуулж олборлосон алт, мөн түрээсийн байгууллагын олборлож байгаа алтны хэмжээг ямар нэгэн байгууллага хянадаггүй, Монголбанкинд тушаагдаж байгаа эсэх нь тодорхойгүй. Энд, тэнд яг ажил дээрээ алт авна гэсэн ийм гэр, зарын байгууллагууд маш ихээрээ байдаг юм билээ. Энэ дээр төрийн байгууллагаас ямар хяналт тавьж байгаа нь.

М.Оюунчимэг: -Та тэгээд яг ийм тодорхой саналуудаа бидэнд бас бичгээр өгөөрэй. Тэгээд бид нар энэ тэмдэглэлдээ Засгийн газарт чиглэл өгөхдөө яг аль, алийг нь яах вэ гэдгээ нэгтгээд угаасаа өгнө. Баярлалаа.

-Гарамжав гишүүн.

Ц.Гарамжав:  -Хэдэн санал хэлье. Одоо ингээд тулгамдаад байгаа нөхцөл байдлыг харахаар бид нар ер нь бичил уурхай, түгээмэл ашигт малтмал дээр бичил уурхайн энэ олборлолтын үйл ажиллагаан дээр, мөн үүсмэл ордуудыг ашиглах үйл явц дээр эрх зүйн орчны бодлогыг нэн даруй яаралтай шинэчлэн гаргах шаардлагатай болж байна л даа. Түрүүн бас бид нар хэлж байсан, би түрүүн тухайн, тухайн үедээ шаардлагаас үүсээд ингээд журмаар зохицуулагдаад явчихсан юм. Жишээлбэл, бичил уурхай дээр 1990-н хэдэн оноос билээ, журмаар зохицуулаад явчихсан байсан. Энийг бид нар тодорхой хэмжээгээр эрх зүйн орчныг нь шинэчилье гэсэн бодлоготой байна. Яаралтай хийхгүй бол энэ асуудал дагуулаад байгаа гол асуудлууд энэ уурхайнууд дээр байна.
Мөн уурхайнууд лиценз эзэмшигчдийг дагуулаад байгаа. Ямар ашигт малтмал дээр лиценз эзэмшигч нар оператор компани авч болох юм бэ, ямар ашигт малтмал дээр мэргэжлийн компани шаардагдах юм бэ гэдгийг бид нар энд журам буюу хуульчилж өгмөөр юм уу, эрх зүйн орчныг нь зохицуулж өгмөөр байна. Жишээлбэл, одоо лиценз авдаг, тэрнийхээ доор тэгээд түмэн нүүрсний компани ордог, эсхүл түмэн мэргэжлийн бус компаниуд ороод ингээд алт ч юм уу, жонш ч юм уу, бусад ашигт малтмалуудыг ингээд мэргэжлийн бус аргаар олборлохоор зэрэг л энэ дээр хариуцлагагүй асуудал үүсээд байгаа болохоор энэ оператор компаниуд авах ёстой ямар үйлдвэрлэл байх юм бэ, авахгүй ямар байх юм бэ гэдгийг бас зохицуулж өгөх шаардлагатай байна. 
Мөн энэ дотор нөхөн сэргээлтээр улсын үйлдвэрүүдийн газруудын олборлож байгаад орхичихсон Бугант байдаг юм, жоншны уурхайнууд байдаг юм, бас нэлээн эвдэрсэн газрууд улсын хэмжээнд байгаа л даа. Энэ тооллогын нөхцөлд гараад ирэх байх. Эдгээрийг харин ёстой яаж нөхөн сэргээх юм бэ гэдэг бодлогыг Байгаль орчны яам энийг төсөв хөрөнгийг нь тусгуулаад энэ дээр жинхэнэ мэргэжлийн нөхөн сэргээлтийн компани оруулах нь зүйтэй байх аа. Тэгэхгүй бол бас энэ чинь улс ингээд эвдлээд хаяж болдог юм, хувийн аж ахуйн нэгжүүд болохоор сэргээх ёстой гэсэн ийм ялгаварласан үзэл байж болохгүй л дээ.

Дараагийн нэг санал бол мэргэжлийн компаниудын дотроос нөхөн сэргээлтийн үйл ажиллагааг бүр биологийнх нь түвшинд сайн хийж байгаа аж ахуйн нэгжүүд байгаа гэж би хэлсэн. Үнэхээр тийм байгаа. Хөдөө аж ахуйн дээд сургуультай хамтраад, Шинжлэх ухааны дээд сургуультай хамтраад бүр үрийнхээ сортыг сонгодог, шинэ санаачилга гаргадаг, мод зүлгээ шинэ стандартаар тарьдаг, олон улсын байгууллагуудтай хамтран ажилладаг ийм компаниуддаа урам өгч ажиллая. Тэдгээрийнхээ  тогтоож байгаа Монголын хэмжээнд харьцангуй жишиг үлгэр дууриал болж байгаа энэ жишгийг бас тодорхой хэмжээгээр урамшуулж нөхөн сэргээлтийн зардал дээр нь жаахан урамшуулал өгдөг юм уу, эсхүл тэндээс нь жилийнх нь тодорхой хөнгөлөлт ч өгдөг юм уу. Ингэж урамшуулж улс даяар эдгээрийн гаргаж байгаа тэр жишгийг зарлаж тэрийг нь дагах, нэвтрүүлэх ийм үйл ажиллагааг Байгаль орчны яам нэлээн зохиож өгвөл бас уул уурхайн салбарт энэ нэлээн дөхцөгтэй болно гэж бодож байна. Иймэрхүү саналууд байна.
М.Оюунчимэг: -Маш тодорхой санал хэлсэн Гарамжав гишүүнд баярлалаа.

-Сүхбат гишүүн.

А.Сүхбат: -Би хамгийн түрүүнд анхааруулгын чанартай нэг юм хэлчихье гэж бодож байна. Энэ түгээмэл тархацтай ашигт малтмал буюу голын хайрга, дайрга чинь барилгын материал, стандарт чанар хангасан барилгын материал биш юм байна лээ шүү, таминь ээ. Хөвсгөл аймаг Дэлгэрмөрөн гол усаа бас нэг. Тэр голын хайрга аваад байгаа гэж сонсогдсон. Энэ болохгүй юм байна лээ шүү. Хэрвээ энийг өндөр барилгад хэрэглэх юм бол ирээдүйд нурж унах, юу байдаг юм бэ, тийм гарз хохирол гарч магадгүй юм байна шүү гэдгийг хэлье. Удахгүй энэний дүгнэлт гарчих байх.
Хоёр, гурван санал байна, дарга аа. Үндсэн хуульдаа заагдсан нутгийн уугуул иргэдийн эрх ашгийг хамгаалах тал дээр бид бүхэн ажил хийх хэрэгтэй байна. Манай Төв аймгийн түрүүчийн удирдлагууд дээр нэг ийм алдаа завхрал гарсан байгаа. Сум, орон нутгийнхаа тэр газрыг тиймэрхүү башир аргаар бусад компаниудад лиценз олгох байдлаар ингэж шийдсэн байгаа. Тэр нь юу юм бэ гэхээр сум, орон нутагт уул уурхай, кадастрын албанаас бичиг явуулдаг, тэгээд сарын дотор саналаа өгөх ёстой. Хэрвээ сарын дотор саналаа ирүүлээгүй тохиолдолд зөвшөөрсөнд тооцно гээд. Ийм нэг хөгийн юм байгаа шүү. Тэгээд нутгийн уугуул иргэд, нөгөө авсан малчид чинь яах вэ гэхээр юу яриад байна вэ, та нар чинь ингэсэн байна шүү дээ гээд тэгээд нөгөө газрыг нь авчихсан. Нэг өдөр л ухах болдог. Ийм нэг башир аргаар бас орон нутгийн тэр сайхан газруудыг авч байгаа шүү. Тэгэхээр энэ дээр Уул уурхайн яам, Байгаль орчны яам бүр ажлын хэсэг гаргаж үнэхээр ард иргэд зөвшөөрч байгаа юм уу. 
Ер нь зөвшөөрөх малчин гэж байхгүй ээ, таминь ээ. Өнөөдөр 20 гаруй жил алт ухлаа. Малчин айл өрх, нутгийн уугуул иргэд сум, аймаг яаж хөгжсөн юм бэ? Юу ч байхгүй байна шүү дээ. Нэг хэсэг бүлэг нөхдүүд л тулам болтлоо баяждаг л байх. Тэгээд ямар ч хөгжил байхгүй шүү дээ, энд. Тэгж л харагдаад байгаа юм. Жишээ нь манай Заамар сумын та бүхэн хар даа. Эрэл компанийн ус, овоолсон тэр шороо, Монгол газар компанийн овоолсон, ухсан тэр там болгосон аймшигтай газар. Энэ чинь тэрүүгээрээ ажлын хэсэг яваад шалгалт хийгээд ирэхэд шөнөдөө хар дарж зүүдлээд ердөөсөө болдоггүй шүү дээ. Тийм аймшигтай байдалд орсон байгаа юм.
Дэлхийд хэрэглэгдэхээ больсон нөгөө Цагаанхааны үеийн драг чинь Туул гол дотор хөвж явна. Нөгөө нэг хуулиа зөрчөөд. Тэгээд Туул голын голдирол, урсац нь хаагуур байна вэ гэж би ажлын хэсгийн нөхдүүдээс асууж байсан. Голын урсац, голдиролыг өөрчлөөд хаячихсан. Тэр дотор бас мэргэжлийн үйл ажиллагаагаа явуулж байгаа компаниуд байна, нөхөн сэргээлтээ хийгээд. Тэгэхдээ тэр нь маш цөөхөн. Тэр тал дээр бас тодорхой юм хийхгүй бол малчин байх хэрэгтэй юм уу, мал байх хэрэгтэй юм уу. Газар нутгаа тэгж ярих юм бол өнөөдөр хэн нөхөж байгаа билээ дээ, манаж байгаа билээ дээ. Энэ тал дээр мэргэжлийн байгууллагууд бас анхааралдаа аваарай.
Хоёрдугаар санал бол нийт сүйтгэгдсэн, нөхөн сэргээлт яриад байгаа энэ газруудыг дахин тооллогод хийж хамруулъя гэдэг Гарамжав гишүүний саналтай санал нэг байна. Тэр нөхдүүдэд хандъя, төр албан шаардлага хүргүүлье, нөхөн сэргээлтээ хий, таминь. Хэрвээ энэнээсээ татгалзах юм бол хариуцлага тооцъё. Ахиж тэр компанийг энэ салбарт оруулахгүй, зөвшөөрөл олгохгүй байх талаас нь арга хэмжээ авах хэрэгтэй гэж бодож байна. Тэгээд олон нийтэд зарлахдаа энэ ямар аж ахуйн нэгж, ямар нөхөрлөл энэ газрыг аваад нөхөн сэргээлт хийгээгүй хаясан юм бэ гэдгийг тодорхой болгох хэрэгтэй. Нөгөө нь болохоор энэ аж ахуйн нэгжүүд, энэ нөхөрлөлүүдээ сүлжээнд оруулъя, мэдээллийн санд оруулъя гэдэг саналаа бас хэлэх байна. Баярлалаа.

М.Оюунчимэг: -Сүхбат гишүүндээ тодорхой санал хэлсэнд баярлалаа.

Түрүүн аймгаас холбогдох гээд байсан уу? Яг тодорхой санал байвал давтагдахгүйгээр.
-Дорнод аймаг.

М.Бадамсүрэн: -Дорнод аймгийн Засаг дарга Бадамсүрэн байна. Юуны өмнө энэ чухал хэлэлцүүлэг зохион байгуулж байгаад талархсанаа илэрхийлье. Нэгдүгээрт, хууль журамтай холбоотой асуудал ярьж байна. Хууль бол Монгол Улсад байгаа. Зүгээр энийгээ хэрэгжүүлж ажиллах нь хамгийн чухал байгаа. Би ганц хоёрхон бодитой жишээн дээр ярья. Байгаль орчны менежментийн төлөвлөгөө гэж жил бүр батлуулдаг. Тухайн байгууллага ерөнхий үнэлгээ хийсэн, Байгаль орчны яаманд энэ үнэлгээгээ хүргүүлээд 12 дугаар сард багтааж, энийг 21 хоногийн дотор Байгаль орчны яам баталгаажуулж тэгээд орон нутгийн Байгаль орчин, аялал жуулчлалын газар хүргүүлээд, ингээд орон нутаг хяналт тавих эрх нь үүсдэг. Тэгэхэд өнөөдөр бодит байдал дээр Дорнод аймагт Байгаль орчны яамны хянасан нийт байгаль орчны менежментийн төлөвлөгөө нь 8 сард батлагдаж ирж байгаа юм.

Өөрөөр хэлбэл, 8 сарын хугацаанд ямар ч төлөвлөгөөгүй, ямар ч үйл ажил явуулах эрхгүйгээр үйл ажиллагаа явуулах энэ боломжийг бүрдүүлээд байгаа нь хаанах вэ гэдгийг та бүхэн сайн бодоорой. Мэдээж асуудал гээндээ ч бий, гоондоо ч бий. Орон нутагт ч байгаа, төрийн захиргааны төв байгууллагад ч байгаа. Гэхдээ нэг үг байдаг, шударга ёс дээрээсээ тогтдог гэж. Би олон тодорхой баримтуудыг хэлж болно. Яагаад гэвэл цаг бага байна. Олон асуудлаар бид нар Байгаль орчин, аялал жуулчлалын яаманд өмнө нь харамсаж байсан. Түрүүн танилцуулга дотор нэр дурдагдсан албан тушаалтнууд бас байна. Би энд, надад айгаад байх юм байхгүй. Би зориглоод хэлж чадна. Яагаад гэвэл байгаль орчны энэ менежментийн төлөвлөгөө гэдэг бол улсын төсөв, орон нутгийн төсөв баталж байгаатай адилхан тухайн жилд хэрэгжүүлэх үйл ажиллагааг нь нээж өгч байгаа ийм үндсэн баримт бичиг нь. Гэтэл энэ ажил үнэхээр явагдахгүй байна. 

Хоёрдугаарт, үнэхээр өөрийнх нь журамд өөрчлөлт оруулах гэж байгаа бол Үндсэн хуульдаа л өөрчлөлт оруулах хэрэгтэй. Тэгэхгүй бол үндсэндээ орон нутагт энэ байгаль орчны менежментийн төлөвлөгөөг хэрэгжүүлдэг, хянадаг байгууллагууд, олон албан тушаалтан, түүнд Их Хурлын гишүүд ирж байгаа, сумын байгаль хамгаалагч, байгаль орчны байцаагч гээд. Үндсэндээ энэ асуудлыг томилдог, хариуцлага тооцдог, энэ тогтолцоог дээрээсээ эхэлж шинэчлэх хэрэгтэй. Ингэхгүй бол үндсэндээ хүнд байдалтай л байгаа.
Ер нь энэ дээр хэлэхэд байгаль орчны нөхөн сэргээлтийн ажлуудыг Дорнод аймагт бол тухайлбал, газрын тосны үйл ажиллагаа жилдээ 200 тэрбум төгрөг улсын төсөвт орлого орж байгаа юм. Гэтэл Дорнод аймагт ноогдож байгаа 1 ч төгрөг байхгүй байгаа. Ийм учраас Дорнодын ард иргэд бухимдалтай. Энэ бол төсөв хөрөнгөтэй холбоотой асуудал. Байгаль орчны нөхөн сэргээлт хийдэг энэ асуудлыг өнөөдөр ямар ч нээлттэй, ил тод сонгон шалгаруулалт байдаггүй юм. Гэтэл Монгол Улсын байгалийн баялгийг ашиглаж байгаа тэр команид байгаа. Тэгэхээр энийг нээлттэй ил тод зарладаг болгох хэрэгтэй. Ингэх юм бол нөхөн сэргээлтийн компаниуд чадвартай, чансаатай энэ компаниуд орж хариуцлагатай гүйцэтгэх боломжтой.
Түрүүн Гарамжав гишүүн хэлсэн. Энд сайн гүйцэтгэдэг компани байна гээд. Өнөөдөр яг үнэндээ нөхөн сэргээлтийн ажлыг авч байгаа хүн бол аймгийн даргыг таньдаг хүн нөхөн сэргээлтийн ажлыг авч байгаа. Бодитой байдал хэрэгтэй бол би өгч болно. Ийм учраас энэ асуудлыг дээрээсээ эхлээд зохицуулах хэрэгтэй. Орон нутаг үндсэндээ хүчин мөхөсдөж байна. Яагаад гэвэл газрын тостой холбоотой үйл ажиллагааг хуулиараа Засгийн газрын нэрийн өмнөөс ашигт малтмал, газрын тосны газартай тухайн гадаадын 100 хувийн хөрөнгө оруулалттай компани байгуулж байгаа. Гэтэл орон нутагт.
М.Оюунчимэг: -Минут болчихлоо. Бадамсүрэн даргад баярлалаа. Бид нар сая сонслоо. Нямдаваа дарга сая хэллээ, тийм ээ. Байгаль орчны менежментийн төлөвлөгөөн дээр маш чухал юм хэлж байна шүү дээ. Бид нарт тэгээд бичгээр саналаа өгүүлээрэй. Чиглэл өгөхдөө яг наад асуудлуудыг чинь бид бас тодорхой тусгана аа.
Өөр санал хэлэх хүн байна уу?

-Дорноговь аймаг.
Т.Энхтүвшин: -Дорноговь түрүүхэн ярьж байсан саналаа л хэлэх гэсэн юм. Түрүүн би хэлж байсан, байгаль орчны барьцаа хөрөнгөнд нөхөн сэргээлтийн барьсан хөрөнгө нь их олон сая төгрөг байгаад байна. Энэ тэгээд эрх зүйн орчин нь нэгдүгээрт тодорхойгүй юм байна, журам байдаггүй юм байна. Олон жил хаягдсан, 7, 8 жил компаниуд нь мөнгөө хаячихаад энэ барьцаанд гаргасан нь байж байгаа юм байна. Энийг Байгаль орчны яамнаас тодорхой шийдвэр гаргаад орон нутагт нь ч гэдэг юм уу, суманд нь энэ журмыг нь гаргаад өгчихвөл энийг бид нар нөхөн сэргээлтгүй хаягдсан талбайнуудаа бас нөхөн сэргээх боломж бас байж байна.
Хоёрдугаарт, Гарамжав гишүүнтэй санал нэг байна. Үнэхээр манай Дорноговь аймаг дээр үндсэндээ алт гэдэг юм байхгүй шүү дээ. Голдуу жонш байж байгаа, нүүрс байж байгаа. Тэгэхээр энэ бичил уурхай гэдэг юмнуудаа бүрмөсөн хаачихвал их зүгээр байна. Энэ бичил уурхай гэдэг юм чинь үндсэндээ ямар ч эдийн засгийн чадамж байхгүй, тоног төхөөрөмжийн материаллаг бааз байхгүй ийм хүмүүс л бичил уурхай нөхөрлөл компани болгож ингэж газар нутаг сүйтгээд байна. Бичил уурхай байгуулахгүй бол нөгөө хэд нь хууль бусаар газрын хэвлийг бас хөндийлөхгүй ийм л асуудал байгаа юм. Тэгэхээр энэ бичил уурхайг Швейцарийн хөгжлийн агентлагтай хамтарч зохион байгуулаад байгаа энэ бичил уурхайны журамдаа бас нэг өөрчлөлт оруулаарай.
Ер нь нэг буух эзэнтэй буцах хаягтай ийм компани болговол яасан юм бэ? Энэ бичил уурхай бол аягүй хүнд юм байна. Хүний нүд сохолдог, хүн гар, хуруугаа авдаг, ямар ч хүлээх хариуцлага гэж байдаггүй, эдийн засгийн чадамж байхгүй, тоног төхөөрөмжийн материаллаг бааз байхгүй ийм л хүмүүсийн бүлэглэл эргээд нөхөн сэргээгдэхгүй хаягдаж байгаа ийм асуудал байж байгаа. 
Дорноговь аймгийн ихэнх газрууд түрүүн Гарамжав гуай яг хэлсэн. Дорноговь аймагт айраг, Даланжаргалан, Хажуу-Улаан, Өргөн гээд Монголросцвет нэгдлийн уурхайнууд байсан. Маш олон ийм отуул өнөөдөр ингээд  450 га газрыг чинь үндсэндээ 300 гаруй га газар нь зөвхөн энэ социализмын үед ашиглаж байсан энэ Монголросцвет нэгдлийн уурхайн Орос-Монголын хамтарсан уурхайн ийм хаягдсан талбайнууд. Бусад нь дандаа гар аргаар ашигт малтмал, бичил уурхайгаар ингэж ажиллаж байгаа хүмүүсийн л юм байгаа юм. Энэ дээрээ нэг дорвитой арга хэмжээ аваад.
М.Оюунчимэг: -Ойлголоо, Энхтүвшин дарга аа. Яг наад бичил уурхайтай холбоотой асуудлаар түрүүн Уул уурхайн яам, Байгаль орчны яам, тэгээд Их Хурлаас, засгаас ярьж байгаад яг цэгцлэх талаар бид нар журам гаргаад. Сая хэлж байна, хариуцлагагүй, эргээд нөхөн төлбөр хийх мөнгө данс ч байхгүй ийм байгаад байгаа учраас яг цэгцлэх асуудал яригдаж байгаа. Одоо бид нар бас энэ чиглэлдээ энэ талаар оруулна гэдгээ танд бас дуулгачихъя.
Нямдаваа дарга бас хэллээ. Байгаль орчны барьцаа хөрөнгө гэдэг асуудал их мөнгө байгаад байдаг, зарцуулагддаггүй, тэрийг яах вэ гэж асууж байна. Та товч хариулт өгөөдөх үү. Одоо яг хэдий хэмжээний мөнгө байна вэ?

Г.Нямдаваа: -Баярлалаа. Та бүхэнд өдрийн мэнд хүргэе. Нэгдүгээрт, саяын асуудлуудад маш чухал асуудлууд хөндөгдөж яригдаж байна. Бадамсүрэн дарга, эд нар тодорхой яг эзэнтэй нь миний нэр дээр ирүүлээч ээ. Харин энэ дээр нэг зүйл байгаа. Зарим нэгэн аж ахуйн нэгжүүд нь өөрсдийнхөө тавьсан шаардлагын хэмжээнд юмаа ирүүлэхгүй байж байгаад буцаагаад шаардлага тавихаар тэр чигээрээ сураггүй болчихдог. Тэгээд цаг хугацаа алдсан, аль төдөн сарын төдөнд өгсөн гэсэн асуудал яригддаг тийм зүйл байгаа. Тийм учраас тэд нар ялгаж салгаад яг тодорхой эзэн дээр нь шаардлагатай бол хариуцлага хүлээлгэх хүртэл арга хэмжээ авъя гэсэн ийм нэг санал байна.

Хоёрдугаарт, саяын барьцаат хөрөнгийн хувьд бол үнэхээр тийм байдалд байдал байгаа. Яг хуулиараа тэр чинь хүний мөнгө. Тэрийг бидэнд мэдэж зохицуулаад шийдвэрлэх, зарцуулах ч эрх байхгүй. Тийм учраас энэ, одоо манайд тодорхой тийм саналууд ирдэг л дээ. 3 жилээс доошгүй хадгалагдсан тохиолдолд тэрийг өөр зүйлд захиран зарцуулах тийм эрхтэй болгоё гэж, жишээлбэл. Зарим нэгэн нь зөвхөн нөхөн сэргээлтийн 50 хувь гээд заачихсан байдаг. Гэтэл зарим нэгэн уурхай нь болохоор илүү их эрсдэлтэй байдаг. Хэрвээ байгаль орчинд нөлөөлөх эрсдэл нь их байх юм бол тодорхой хэмжээгээр бас нэмэгдүүлсэн хувь процесс тодорхой болгоё ч гэдэг юм уу, гэх мэтчилэнгээр хууль, эрх зүйн орчин дээр нь бид нар боловсруулаад эхлээд ажиллаж байгаа юмнууд байгаа. Тэгээд скоро дансны асуудал гээд нэлээн хэдэн шинэлэг тийм өөрчлөлтүүдийг оруулах шаардлага бас байгаад байгаа юм. 
Ингээд дашрамд нь нэмээд зүйл хэлэхэд түрүүчийн яригдсан энэ жилийн хувьд бол Байгаль орчны яамнаас 3 сарын 29-нд сайдын гаргасан тэр шийдвэрийн дагуу ямар ч гэсэн хаягдсан газраа Монгол орныхоо хэмжээн дээр гаргаад авахад нэлээн тодорхой зүйл харагдах нь ээ. Жишээлбэл, Сэлэнгэ аймаг гэхэд л өнөөдөр гарч ирсэн тооцоогоор харж үзэхэд 2012 онд байсан хаягдсан газраас 3 дахин илүү нэмэгдчихсэн байх жишээтэй. Зарим аймгууд бол үнэхээр нутгийн ард түмэн ч нэлээн хатуу байдаг, аймаг, орон нутгийн удирдлага нь ч хатуу байдаг. Тийм газарт нөхөн сэргээлт хаягдсан газар ерөөсөө нэмэгдээгүй газар бас байна. Тэгээд энэ дээрээс тулгуурлаад бид нар нэлээн сайн дүрэм, журам гаргаад явуулсан байгаа.
Харин, одоо би энэ жилд 12 аймаг тооллогоо хийгээгүй байна. Бид нар хоёр жил дамнуулдаг нь 2017 оныхоо төсвийн юу 3 сард өнгөрчихсөн байсан учраас гээд хойшлуулсан. Энэ жил ямар нэгэн шалтаг байхгүйгээр бүх аймаг хаягдсан газрынхаа учир шалтгааныг хүртэл тодруулсан ийм тооллогоо нэг мөр маш сайн хийсэн байх ёстой шүү. Энийг та бүхэн бас хичээж үзээрэй гэдгийг энэ дашрамд хэлье. Баярлалаа.
М.Оюунчимэг: -Баярлалаа. Өөр санал хэлэх хүн байна уу?
Цагаанхүү даргыг нэг сонсчихъё. Тэгээд Гарамжав гишүүн.

-Дорнод аймгийг түрүүн сонсчихсон болохоор бичгээр саналаа өгчих.
Цагаанхүү дарга.

Н.Цагаанхүү: -Хоёр асуудлыг анхааралдаа аваач ээ гэж. Нэгдүгээрт нь, сумдын иргэдийн хурлаас анхан шатныхаа шийдвэр гараад санал, дүгнэлт өгч байгаа зүйл дээр бид мэргэжлийн чиг баримжаагаар мэргэжлийн зүгээр тэр хүмүүсийг цэнэглэх, цаад хор хөнөөл юмнуудыг нь ойлгуулах. Тэгэхгүй бол одоо янз, янзын шийдвэр гараад ингээд хор холбогдолтой юм ихтэй байна.
Хоёрт нь, сүүлийн үед манай мэргэжлийн хяналтын байгууллагын ажиглалт тандалтаар хөдөлшгүйгээр нотлогдож байгаа нэг зүйл бол Цөмийн энергийн агентлаг байх үед цөмийн энергийн буюу ураны болоод цацрагт идэвхт бодисын хайгуулын лиценз олгогдсон олон аж ахуйн нэгж байгаа. Энэ нөхдүүд одоо эргээд энэ газрын доорхи баялгийг авах, лицензээ эргэж солиулах процесс руу явагдаж эхэлж байна шүү дээ.
Өөрөөр хэлбэл, тэрний доор юу байна вэ, нүүрс байна, алт байна, жонш байна. Энэ бол өнгөрсөн жилийн мэргэжлийн хяналтын байгууллагын тандалт судалгаагаар гарч ирсэн асуудал. Энийг Уул уурхай, хүнд үйлдвэрийн яам манай Ашигт малмалын газар, төрийн байгууллагууд анхааралдаа авах ёстой. Тэгэхгүй бол дахиад онгон дагшин байгаль, уул ус, амьтан ургамал мөхөх, сөнөх, одоо тэгээд бид нарын ярьж байгаа бүх процесс руу явах гэж байна шүү дээ. Тэгэхээр энэ дээр бид хойшдоо бас бодлого болгож нэн нэгдсэн юмнуудад оруулж өгөхгүй бол дахиад нэг шинэ зүйл орж ирэх нь байна шүү гэдэг эрсдэл бий болсон.
Энийг бид Үндэсний аюулгүй байдлын зөвлөл дээр өнгөрсөн сард Үндэсний аюулгүй байдлыг хангах чиг үүргийн байгууллагуудын дарга нарыг Монгол Улсын Ерөнхийлөгч хүлээж авч уулзах үеэр энэ асуудал бид нарын тандалт судалгааны дүн эрсдэлтэй асуумжийн зүйлүүдэд энэ ер нь орсон байгаа. Энийг бас цоо шинэ асуудал дэвшигдэж байна гэж би ойлгож байгаа. Тэгээд та нөхдүүд маань бас энийг анхааралдаа авч тодорхой бодлого, шийдвэр гаргадаг байгууллагууд руу очдгийг танд дуулгах гэсэн юм.
М.Оюунчимэг: -Баярлалаа. Яг гамшиг болоогүй байж байхад нь урьдчилан сэргийлээд асуудлыг цэгцлэх тухай чухал санал байна. Надахыг чинь яг чиглэлээр үүрэг өгөөд анхааралдаа авъя.

-Гарамжав гишүүн.

Ц.Гарамжав: -Цагаанхүү даргын саяын ярьсан энэ цөмийн энерги байна, ховор металл байна, уран байна, тэгээд бусад ховор металл зэрэг цацраг идэвхт бодисуудын асуудлыг ер нь энэнтэй зэрэгцүүлэн анхаарч хууль, эрх зүйн орчныг дахин эргэж харах, лицензүүдийг яаж шинэчлэх юм уу, эсхүл бүр цуцлах юм уу гэдэг асуудлыг Уул уурхайн яам энийг бодлоготойгоор зохицуулах нь цаг нь болсон байх гэж бодож байна. Түрүүн Дорноговь байна уу,  Дорнод аймгийн төлөөлөгч нар нэлээн чухал санал ярилаа. Хяналтын тогтолцоог ер нь сайжруулахгүй бол болохгүй юм шиг байна. Энийг бас бид нар бодолцож үзэхгүй бол. Хяналтын тогтолцоо.
Жишээлбэл, сумын байгаль орчны байцаагч сумаа хянана гэдэг бол бас хэцүү юм байна л даа. Тэгэхээр энэ босоо тогтолцоотой байвал ер нь яасан юм бэ? Мэргэжлийн хяналт байна уу, Уул уурхайн яам байна уу, Байгаль орчны яамнаас өөр, өөрийн төлөөлөлтэй томоохон районууд дээр ёстой харин тэр төсөв төлөвлөгөөгөө төлөвлөвөл яасан юм бэ гэсэн ийм санал байна. Тэгж байж энэ хяналт арай илүү. Тэгээд энэ хяналт дээр оролцож байгаа хариуцлагатай байгууллагууд, эрх зүйн байгууллагууд, хууль хяналтын байгууллагууд, цагдаа, сэргийлэхийн байгууллагуудын үүрэг, ролийг сайжруулмаар байна. 

Одоо Заамарт ч гэсэн цагдаагийн байгууллага байдаг. Сүүлдээ зүгээр л нэг харуулын албаны үүрэг гүйцэтгэдэг болчихсон байна шүү дээ. Харин тэрний хажууд мэргэжлийн хяналтынхан маань зайлуул ганц нэгээрээ үүргэвчээ үүрч очоод лацадчихаад явчихдаг. Хоёр хоног ч гэсэн лацадчихдаг ийм ажил хийгээд л байгаа юм. Ингээд хяналтын тогтолцоогоо бид нар эргэж харахгүй бол, энэ дээр нэлээн бодлоготой ажил хийхгүй бол энэ болохгүй байна гэдэг нь харагдаад байгаа юм.
Түрүүн Сүхбат гишүүн маань их сайн ажигласан байна. Энэ уул уурхайн эвдэрсэн газруудын тооллого нэгэнт хийгдэж байгаа юм чинь Сүхбат гишүүний саналаар эцэст нь бүгдээрээ байж байх. Энийг эзэдтэй нь гаргаад ирье л дээ. Тэгэхээр энэ чинь бүгдээрээ тухайн үед лиценз авч байсан, тэр байтугай манай сумынхан бол андахгүй дээ, хэн нь нинжа юм бэ, хэн нь бичил юм бэ, хэн нь түгээмэл юм бэ гээд бүгдийг нь мэдэж байгаа. Тэгээд бүгдийнх нь цаана эздийг нь гаргаад ир л дээ. Хүн болгон иргэний үнэмлэхтэй, хүн болгон эрх үүрэгтэй ийм улсад бид нар амьдарч байгаа юм чинь аж ахуйн нэгж болгон өөрөө статустай байгаа. Тэгэхээр энэний цаана байгаа хэн юм бэ гэдгийг нь гаргаж ирээд тавья. Энэ нөхдүүдтэй хамгийн түрүүнд нөхөн сэргээлт хийлгэх энэ хариуцлагыг бид нар хамгийн эхэлж ярих хэрэгтэй байна.
Компаниуд ч байгаа. Бид нар мэднэ, том, том компаниуд 1990-ээд оноос эхлээд нөхөн сэргээлтээ хийдэггүй ийм алдартай компаниуд байж байгаа шүү дээ. Тэгэхэд тэд нарыгаа огт ярьдаггүй, дарчихдаг. Улс төржөөд дарчихдаг. Хийдэг хэдийгээ л ингээд тэр хийхгүй, энэ хийхгүй. Тэрний ч юу ингээд худлаа, үнэн юм яриад байдаг. Тэгэхээр бид нар энэний цаана хариуцаж байгаа эздээр нь нөхөн сэргээлтийнх нь ажлыг эхэлж хийлгэе. Тэрний цаагуур малчдын малын бэлчээр, улсын хэмжээний асуудал болоод байгаа олон га-гийн асуудлууд Монголросцветметийн ажиллаж байсан том, том газруудын нөхөн сэргээлтийг яах вэ гэдгийг Засгийн газрын бодлогын хэмжээнд шийдэж өгөх нь зүйтэй гэсэн саналууд байна. Баярлалаа.
М.Оюунчимэг: -Гарамжав гишүүнд баярлалаа. Маш тодорхой санал хэлсэнд. 

Сүхбат гишүүн.

А.Сүхбат: -Энэ бичил уурхайн талаар ярьж байгаа юм. Өнгөрсөн хавар Байнгын хороогоор энэ асуудал орж байсан. Уул уурхайн сайд Ганбат, Байгаль орчны сайд хоёр нэг санал оруулж ирсэн байсан. Бичил уурхайг дэмжье, 5, 5 га газар олгоё гэж. Энэ саналыг нь унагааж байснаа санаж байна. Тэгэхээр энэ бичил уурхай бол яг олби огтоно. Би дахиад түрүүнийхээ үгийг давтаад хэлчихье. Бичил уурхай чинь ямар ч хариуцлага хүлээх чадваргүй. Тэгэхээр энэ бичил уурхайг бүр үгүйсгэж байгаа юм биш ээ. Энэ хууль, эрх зүйн орчноо тодорхой болгож байж. Энэ чинь ховдог нохой шиг яараад л, энэ Монгол орныхоо жаахан газрыг тасдаж хаячих гээд байх юм. Болохгүй шүү дээ, энэ чинь. Ирээдүйдээ юу үлдээх юм бэ, юуг хамгаалах ёстой юм бэ. 
Бид нарт эрхэмлэх зүйл гэж юу байна вэ? Эцэг өвгөдийнхөө үлдээсэн халуун амь, бүлээн цусаараа үлдээсэн энэ газар нутгийг ингэж онгичих шаардлага байгаа юм уу? Тэгж ярих юм бол. Тэгээд хөгжил байхгүй. Хамгийн аймшигтай нь. Алтандорнод Монголын Паушок гээд нөхөр тэгж байсан гэж байгаа юм, Заамар сумынхаа төвийг бид нарт өгчих өө. Сумыг чинь тэр аяар нь нүүлгээд өгье, доодохыг нь ухъя гэж. Иймэрхүү л сэтгэлгээтэй хүмүүс л гаднаас орж ирдэг юм шүү дээ, Монгол Улсад. 
Тэгээд Оюутолгойтой танилцсан. Газрын ил уурхай байна, км гаруй үргэлжилнэ. Ирээдүй цаг дээр бид нар юу тэвэрч үлдэх юм бэ, юугаа авч үлдэх юм бэ гэхээр энэ хэвээрээ л үлддэг жишигтэй шүү дээ. Хүн, малгүй тийшээ нисэж үхмээр 300, 400 метр доошоо ухчихсан байгаа. Ийм л дүр зураг харгдаад байгаа шүү дээ. Тэгэхээр энэ тодорхой болгох гэж байгаа юм. Тэгээд бичил уурхайн асуудал байна. Эргээд бас зайлшгүй ярих ёстой нэг асуудал бол нинжануудын асуудал. Улсын Их Хурлын гишүүд Чили, бусад Андын нуруу дагасан зэсийн баяжмалтай, ашигт малтмалтай ийм улс орнуудаар бас нэг хамтарч ажиллах санал тавиад явж байхад нинжа гээд бас тийм тодотгол байдаг юм байна. 
Тийм хүмүүс байдаг юм байна. Тэр хүмүүстэйгээ бас өөр хоорондын зохицуулсан тийм нэг гэрээгээр, хуулиар бас ажиллаад явчихдаг юм байна. Тэгэхгүй бол тэр Чили улс чинь найман тийшээгээ далайтай бас л асуудалтай юм байна. Манай хувьд бол хойд, урд хөрш гэсэн хоёр л хил байгаа шүү дээ. Тэгээд энэ ашигт малтмалаа өнөөдөр Монгол Улс бүрэн хувиар нь авч чадаж байна уу. Жишээлбэл, алт дээр? Байхгүй шүү дээ, өнөөдөр.

Өнгөрсөн жил 20-иод тонн алт авчихаад ёстой мундаг авлаа гэж байдаг. Цаана чинь 80 тонн алт гарын салаагаар гараад явчихаж байгаа шүү дээ, наад зах нь л гэхэд. Энийгээ урд хил дээр бид нар тэр том тест аппарат тавьж чадаж байна уу. Том, том хүдрүүдийн машинаар юу гараад явчихаж байна вэ гээд, ингээд л бид бүхэн маш том зүйлээ алдаад байгаа. Тэгэхээр энэ бичил уурхайн тал дээр бас болгоомжтой хандаарай. Энэ удаадаа. Эргээд нинжануудынхаа асуудлыг бас авч хэлэлцээрэй. Тэд нар чинь та бидний л ахан дүүс байгаа шүү дээ. Монгол Улсын иргэд байгаа. Тэр хүмүүс амьдралын эрхээр л тэр ажлыг хийж байгаа шүү дээ. Нэг ийм саналтай байна. Баярлалаа.
М.Оюунчимэг: -Баярлалаа. Энд өнөөдөр бараг 2 цаг гаруй яригдсан нэг зүйл маань өөрөө эргээд л нөхөн сэргээлт хийгээгүй, байгалийг гамшиг болгосон энэ газар гээд байгаа юм. Яг энэнтэй холбоотой Өргөдлийн байнгын хорооны энэ тогтоол дээр Хууль зүй, дотоод хэргийн яаманд байгаль орчны журмын эсрэг гэмт хэрэгтэй тэмцэх байгууллагыг бэхжүүлж чадавхийг сайжруулах, Шүүхийн шинжилгээний үндэсний хүрээлэнд байгаль орчинд учруулсан хохирлын үнэлгээг тогтоох үүрэг бүхий нэгжийг байгуулах гэсэн үүрэг өгсөн байгаа. Хууль зүй, дотоод хэргийн яамнаас хүн байна уу?
Энэ ажил биелсэн үү?

Э.Энхтуяа: -Шүүхийн шинжилгээний үндэсний хүрээлэнд байгаль орчинд учруулсан хохирлын үнэлгээг тогтоох нэгж байгуулахаар бид нар саналаа удаа дараа Сангийн яам руу явуулсан. Сүүлийн бичгийг 2017 оны 8 сарын 15-нд 1/3182-оор явуулсан боловч ОУВС-тай байгуулсан хэлэлцээрийн үндсэн дээр нэг ч орон тоо нэмэхгүй. Тийм учраас ямар ч орон тоог нэмэх бололцоогүй, хөрөнгө мөнгө байхгүй гэдгээр энэ нэгж маань байгуулагдах боломжгүй болж байна.
Цагдаагийн байгууллага дээрээ бид нар дотоод нөөц бололцоондоо тулгуурлаад тодорхой ажлуудыг хийж гүйцэтгэсэн. Тодорхой сургалтыг хийж байна, зохион байгуулалтын арга хэмээг дотооддоо авч хэрэгжүүлснээр одоогоор бид нарт 2017 оны байдлаар хэрэг бүртгэлт, мөрдөн байцаалтын ажиллагаа маш сайн явагдаж, өөрөөр хэлбэл, өнгөрсөн оныхоос 2 дахин гэмт хэргийн илрүүлэлт өссөн байгаа. Түүнчлэн шүүхэд шилжүүлсэн хэргийн тоо өссөн. 
Цагдаагийн байгууллага бол нөөц бололцоондоо тулгуурлаад идэвхтэй сайн ажиллаж байна. Одоо бид нарт хүн хүчний нөөц бололцоо хэрэгтэй байна, шүүхийн шинжилгээний албан дээрээ засаг дарга нараас гаргасны дагуу тэр шинжилгээний нэгжээ байгуулах шаардлагатай байна. Одоо энийг яаж зохицуулах ёстой вэ? Сангийн яамнаас байнга татгалзаад байгаа.

Засаг дарга нар хэлж байна л даа. Нөхөн сэргээлтийн ажлыг нүх ухчихсан байгаа, ингэсэн байгаа, тэгсэн байгаа гээд. Зарим суманд жишээлбэл, Дорнод аймгийн Матад сумын Засаг дарга 4, 5 жилийн өмнө өөрсдөө шүүхэд хандаад 4 сая төгрөгийн нөхөн төлбөрийг сумынхаа Засаг даргын Тамгын газарт төвлөрүүлж чадсан байдаг. Тэгэхээр аймгийн Засаг дарга нар хийж чадахгүй байгаа бол сумын Засаг дарга нараасаа бас сайн туршлагыг нь судлаад шүүхэд хандаад байгаль орчинд учруулсан энэ хохирлоо нөхөн төлүүлэх боломжтой юм байна лээ. Иймэрхүү туршлагууд суман дээр байдаг юм байна лээ.
М.Оюунчимэг: -Баярлалаа. Тэгэхдээ Хууль зүй, дотоод хэргийн яам эсхүл орон тоо, нэгж бүрдүүлэх үү, эсхүл одоогийн нөөц бололцоон дээрээ санхүүжилтээрээ тэрийг хийх үү гэдгийг ямар нэг байдлаар Байгаль орчны яам, Хууль зүй, дотоод хэргийн яам, Уул уурхайн яамтайгаа нийлж байгаад нийлж байгаад хийнэ шүү. Одоо энэ чиглэл. Тэгээд дахиад энийг хийгээгүй юм уу, аль нэгнээс нь, Сангийн яамнаас болсон, тэрнээс болсон гээд суухгүй шүү. Яагаад гэвэл энэ зайлшгүй хэрэгтэй байгаад байна шүү дээ, эсхүл энэ Хууль зүй, дотоод хэргийн яам хариуцлага тооцоод тэр хүмүүст бүр шүүхийн болоод янз бүрийн гэмт хэрэг гэж энийг үзнэ гэж хэлээд хариуцлага ноогдуулах бүрэн бололцоотой ийм субъект шүү дээ.
Э.Энхтуяа: -Саяхан Шүүхийн шинжилгээний үндэсний хүрээлэн дээр ажиллаж бодит байдалтай танилцсан байгаа. Тэнд ямар орон тоогоор ямар ажлыг хүмүүс яаж хийдгийг та тодорхой ойлголттой байгаа. Үнэхээр одоогийн нөхцөл байдалд орон тоо нэмэхгүйгээр байгаль орчны эсрэг гэмт хэрэг дээр хохирлын үнэлгээ тогтоох ямар ч боломжгүй. Тэгэхдээ бид нар дахиад судална. Гэхдээ бид нар дахиад судална, Сангийн яамандаа дахиад асуудлыг тавьж Байгаль орчны яамтайгаа бас зөвлөлдье.
М.Оюунчимэг: -Судлах биш тооцоогоо гаргаад бид нарт бас өгөөдөх, за. Тэгээд наадуулыг чинь бүгдээрээ шийдье.

Ингээд Өргөдлийн байнгын хорооны 2016 оны 5 дугаар тогтоолын хэрэгжилтийн талаархи мэдээлэлтэй холбогдуулан Улсын Их Хурлын гишүүдээс болоод манай аймгийн Засаг дарга нар иргэдээс ирсэн саналыг тусгаад бид Засгийн газарт маш тодорхой хугацаатай чиглэл өгнө. Энэ чиглэл нь өөрөө хугацаатай байна. Тэр үүрэг, даалгаврыгаа бид хэрэгжилтийг нь яг хангуулах болно. Түрүүн хэллээ, аливаа нэгэн асуудлыг шийдээгүй аж ахуйн нэгж, асуудалд хариуцлагагүй хандаж үүргээ биелүүлээгүй албан тушаалтнуудтай бид яг хуулийн дагуу арга хэмжээ авч яг эцсийг нь хүртэл тэмцэж ажиллах болно гэдгийг би энд бас Өргөдлийн байнгын хорооны хуралдааныхаа төгсгөлд нэлээд хатуухан хэлмээр байна.
Сая маш чухал саналууд гарлаа. Энийг бид нар тусгана. Аймгийн Засаг дарга нараас ч ярилаа, манай гишүүд хэллээ. Нөхөн сэргээлтийг нээлттэй явуулдаг байя, нээлттэй мэргэжлийн, стандартын компаниар нь хийлгэдэг байя. Энэ нь өөрөө ил тод байя гээд. Энийг бид зайлшгүй хийлгэнэ. Дээрээс нь дахин тооллогыг бид ер нь хийгээд 2 сарын 1-ний дотор бүх аймгийн удирдлагууд ахиад аль нь нөхөн сэргээлтийг хэн нь хийж байгаа, хэн нь хийгээгүй ямар аж ахуйн нэгж байна вэ, ямар хувь хүн байна вэ, бичил нь юу байна вэ гээд яг тодорхой мэдээллүүдээ гаргаад бидэнд Өргөдлийн байнгын хороонд ирүүлнэ. Тэгээд Байгаль орчин, аялал жуулчлалын сайд бид хоёр дөнгөж сая ярилаа. Үүний дагуу алинд нь нөхөн сэргээлтийн хүрээнд асуудлыг шийдэхэд нь дэмжлэг үзүүлэх вэ, алийг нь зогсоох вэ гээд дараагийн авах арга хэмжээгээ энэ дээр үндэслээд шууд хийж хэрэгжүүлье гээд бид хоёр сая бас ярилаа. Тэгэхээр энэ асуудлуудыг бид ингэж цэгцэлнэ.
Дээрээс нь сая энд бас ярилаа шүү дээ. Босоо тогтолцоотой байя, тэр сумын байцаагчийг аймаг, орон нутгийн удирдлага томилох уу, эсхүл мэргэжлийн хяналтын газраас нь яг мэргэжлийн хүн нь тогтоогоод тэр хүн нь хуулийн дагуу ажилладаг байх уу гэх мэт ер нь яг зохицуулалтын нэг цонхны бодлогоор нэг ойлголттойгоор явахгүй бол бид дараа нь дахиад л ийм юм яриад сууж байна. Нөгөө, энэний хор уршгаар хүн амьтан. 
Бид өөрсдөө ч өнөөдөр уух ус зун, өвөлдөө ямархуу байдалтай байгааг би амьдралаараа мэдэрч байна. Үр хүүхэд маань мэдэрч байна. Тийм учраас бүгдээрээ нийлж байгаад одоо энийг нэг цэгцэлье. Энэ дээр эцсийн дүнг нь гаргая. Засгийн газар ч энэ дээр байр суурь нэгтэй байгаа. Хэрэг эрхлэх газрын дарга Занданшатар дарга түрүүн орж ирсэн. Ерөнхий сайдтай би бас энэ талаар уулзсан. Тэгээд маш тодорхой чиглэлүүд дээр тодорхой үр дүнтэй хамтарч ажиллая гэсэн байгаа. Тэгээд бид нар одоо Засгийн газарт энэ чиглэл, тэмдэглэлээр тодорхой үүргүүд өгнө. Энэ үүрэг та нарт маань очно. Тэгээд эргээд яг хугацаандаа үүрэг даалгавраа биелүүлж хамтарч ажиллая гэж та нарт хэлмээр байна.
Өнөөдрийн энэ шууд онлайн хэлэлцүүлэгт идэвхтэй оролцсон 21 аймгийнхаа удирдлагуудад, албан тушаалтнуудад талархлаа илэрхийлье. Бас энэ техникийн бололцоог хангаж өгсөн мэргэжлийн хүмүүстээ бас баярлалаа. Хуралд оролцсон эрхэм гишүүддээ, энд ирсэн мэргэжилтнүүд, дарга нарт их баярлалаа. Тэгээд бүгдээрээ хамтраад өнөөдрийн ажлынхаа үр дүнг үзэх болно шүү гэдгийг хэлье. Баярлалаа.

Би түрүүн хэллээ. 2 сарын 1-ний дотор гэж хэллээ, мэдээллээ өгөх гээд. Мэдээллийн сан. Дараа нь бид нар яг аймаг, сум, хот болгоноор нь дүгнэлтүүдийг нь гаргана. Тэгж байгаад хэнтэй ямар ажлаар яаж ярих вэ гэдгээ шийднэ шүү. Тэгэхээр та бүхэн маань энийг ажлаа хийхдээ сайн бодолцоорой.

Баярлалаа. Өнөөдрийн хуралдаан дууслаа.

Бичлэг буулгасан;

